
Қазақ қалжыңды жақсы к	реді.  Сондықтан 
болса керек, «әзілің жарасса, атаңмен ойна...» 
деп жатады. Әзілің жарасса, әкіммен де «ойнап» 
кетесің кейде... 

Талдықорған қаласындағы Назарбаев зияткерлік 
мектебі республикада 5 жыл қатарынан «Үздік 
олимпиадалық мектеп» деп танылды. Бұл туралы  
Соңғы қоңырау салтанатында мектеп директоры 
Дәуірхан Пірмағамбетов  айтты. Сонымен қатар ол 
биылғы жылы 38 оқушы ғылыми конкурстар мен 
түрлі олимпиадалардың жеңімпаздары болғанын да 
атап 	тті. 

Кеңес жазушысы, революционер, әскери және 
саяси қайраткер Дмитрий Фурмановтың туғанына 
150 жыл

Қазіргі заман зерттеушілерінің пайымдауынша, 
Дмитрий Андрейұлы Фурманов –азамат соғысының 
нақты  тарихын адам танымастай етіп бұрмалаған 
кеңестік мифологияның іргетасын қалаушылар 
қатарында болған қаламгер. Мұны оның атағын 
асырған екі деректі шығармасы – бір тұлға тағдырын 
бейнелейтін «Чапаев» пен бір оқиға жайын әңгімелейтін 
«Бүліншілік» атты туындылары дәлелдейді. Екеуінде 
де сюжеттер автордың өзінің қатысуымен дамитынын 
білеміз. Алғашқысы Шығыс майданындағы Василий 
Чапаев басқарған 25-ші атқыштар дивизиясының 
1919 жылғы Жайық бойындағы іс-әрекетін, екіншісі 
1920 жылы Алматыда орын алған контрреволюциялық 
бүлікке қатысты жағдайларды әңгімелейді. Екеуінің де 
қазақ жерінде өрбігені мәлім. Сондықтан  да біз бұл қос 
шығарма авторын мерейжасына орай, көпке беймәлім 
қырынан еске ала кеткенді жөн көріп отырмыз. Оның 
үстіне...

Тәуелсіздік дауылы Алматыдағы әсем даңғылдан 
«мәңгі тірі» саналған большевизм көсемі ұлы 
Лениннің өзінің есімін әлдеқашан жұлып әкеткен. 
Зәулім ескерткіші алып тасталды. Алайда қаланың 
таңдаулы көшелерінің бірі большевик Фурмановтың 
атында, күні бүгінге дейін өзгерген жоқ. Шаһардың 
қақ ортасындағы саябақта кеудемүсіні де бәз-
баяғы қалпында тұр. Мұның  сыры неде болуы 
мүмкін? Мұны, шамасы, Қазақ энциклопедиясындағы 
оның өмірбаяндық анықтамасына жазылған: 
«Верный (Алматы) қаласындағы Совет өкіметіне 
қарсы ұйымдастырылған бүлікті жоюға басшылық 
етті», – деген жолдармен түсіндіруге болар. Осы 
энциклопедиядағы арнайы мақалада Фурманов басқан 
«Верныйдағы советтерге қарсы бүлік – бай-кулактар 
мен буржуазиялық ұлтшылдардың 1920 жылғы 12 
июньдегі контрреволюциялық бүлігі» екені айтылған. 
Демек, оның есімінің демократия дауылына мызғымай 
төтеп беру себебі осында жатқан болу керек. Ал 
осынау қаһармандық аңыздың іргетасын мызғымастай 
бекем етіп өруге, сөз жоқ, большевиктік классикаға 
айналған  «Бүліншілік» атты деректі туынды әсер 
етті. Фурмановтың бұл кітабы 1925 жылы шыққан. 
Жарық көрісімен қазақ большевиктерінің де жастанып 
оқитын шамшырақ-шығармасына айналған. Өзінің 
«Бүліншілігінде» Ораз Жандосовты табанды большевик 
ретінде сипаттағаны үшін Фурмановты кезінде Сәкен 
Сейфуллин жақсы бағалаған. Республика Жоғарғы 
Сотының мүшесі Сапар Мұстафин осы кітапта теріс 
қылығымен аталатын Қарабай Әділбековті классик 
рухтандырған бағытта тұқыртып қайту үшін Меркеге 
аттанған...

«Бүліншілік» қазақшаланады. Кітаптың негізінде 
жазылған пьеса ұлт театрында сахналанады. 
Мектептерде, кітапханаларда Верный бүлігін басқан 
адал лениншіл Дмитрий Андреевич Фурмановты 
тілге тиек еткен ашық сабақтар, оқушылар 
конференцияларын өткізу дәстүрге айналады. 
Бертініректе Фурмановтың Алматыға келген бағытымен 
жүріп өтуді мақсат еткендер шығады. Естеліктерін 
жинаушылар іске кірісіп, Фурмановты Бурное–Верный 
күрежолымен тасымалдаған көшірлер мен олардың 
үрім-бұтақтарын іздестіреді. Атақты большевиктің 
тап өзін тасу бақытына ие болған жәмшіктер мен 
олардың бала-шағалары жайында тебірентерлік қалам 
тербеледі...

СІЗ КІМНЕН ЌОРЌАС

ЫЗ?

- Білімді, білікті мамандары көп ел ғана мықты 
мемлекет бола алады. Болашақта Қазақстанның озық  
30 елдің қатарына кіруіне бүгінгі білімді ұрпақ үлес 
қосуы тиіс. Міне, осы бағытта Назарбаев Зияткерлік 
мектептерінің жасап жатқан жұмыстарына сәттілік 
тілеймін. Құрметті түлектер! Бүгінгі күн Сіздер үшін 
ерекше күн, үлкен өмір жолының бастауы болғалы тұр. 
Ел тәуелсіздігінің 25 жылдығы қарсаңында сіздерге ақ 
жол, сәт сапар тілеймін. Өмірде қанаттарың талмасын, 
озық ойлы, білімді, парасатты азамат болыңдар, - деп 
облыс әкімі Амандық БАТАЛОВ ізгі тілегін жеткізіп, 
түлектерді тәрбиелеп, білім берген ата-аналары мен 
ұстаздарының атына да алғысын жеткізді.  

Салтанатты жиын мектептің үздік оқушыларын 
номинация бойынша марапаттаумен жалғасты. 
Олимпиада жеңімпаздары, белсенділер, спортшылар, 
жас ғалымдар облыс әкімі мен мектеп директорының 
қолынан марапат алды. 

Шет елдердің түрлі жоғары оқу орындарында 
студент атанған түлектердің де есімдері аталды. Олар: 

Мағжан Мұратов, Елена Ли, Алина Пак – Венгрия, 
Валентин Шумаков, Айым Бақытбайқызы – Сингапур, 
Жәңгір Қоржымбаев – Гонконг, Павел Мацко, Эвелина 
Кан Ресейге оқуға түскен. 

Жалпы, Алматы облысында бүгін 737 мектепті 13 
408 оқушы бітірді. 

КҮЛКІНІҢ ҚЫМЫЗЫН ІШТІК...

Күлкі туралы пәлсапа соғып, таңды таңға атыруға 
болады, сонау Эзоп дәуірінен бастап, Абайға дейін. 
Өзге халық: «Осылар несіне жетісіп күледі?» дейтін 
де шығар? Біз жетіссек те, жетіспесек те күлеміз. 

Күле береміз. Күлдіре береміз. Кейбір әзіл-сықақ 
театрлары  көрерменін күлдіреміз деп әуреленеді. 
Қытықтайды, ақырында титықтайды. Ал, енді бір 
театрлардың қойылымдарын көргенде көзден жас 
ағып, әзілдері жаныңа жағып, көңіліңіз бір марқайып 
қалады. Солай ғой? Қазақстандағы саңырауқұлақтай 
қаптаған сатиралық театрлардың басын қосқан 
керемет іс шара өтті. Іштеріңіз сезіп отырған шығар, 
Ақтөбеде сатира сайыпқырандары жиналды. 

  «Айтқыштар Ақтөбеде» әзіл-сықақ театрларының 
жетінші фестивалі өтті дүркіреп.  Бұрынырақта 
да өткен. Сол кезде мен әділқазылар алқасының 
төрағасы  болған едім. Бұл жолы  мүшесі ретінде, 
қуанышым қойныма сыймай, жерге төгіліп, оны аттай, 
алқынып Ақтөбеге жеткенім бар. Қызық болды. 
Қызық болғанда, ғажап болды. Ғажап болғанда 
керемет енді. Ауызбен айтып жеткізе алмаймын. Осы 
жерден қайта салайыншы... Жо-жоқ, айта салайын... 
Содан біздің аяғымызды жерге тигізбеді.  Нұрлыбек 
ініміз бен жігіттері кранмен іліп әкеткендей 
болды... Ия, ілтифаттарын айтамын да... Астанадан 
(әділқазылар алқасының төрағасы) ұшып келген 
сатирик Көпен Әмірбекті де, мені де, басқа қонақтарды 
да, фестивальге қатысушы жастарды да жылы 
жүректерімен  орап алып, ашқанда алақандарында, 
жұмғанда жұдырықтарында болдық. 

БЕЙБАРЫС  
СЎЛТАН

ЖАҢА ҚАЗАҚТАРДЫҢ 
ЖИНАЛЫСЫН

 КӨРІП ПЕ ЕДІҢІЗ?

ӘН-ЖЫРЫМ 
СЕНСІҢ, 

АЛМАТЫ!

Бүгінгі таңда ғалымдар арасында жаңа еңбекші мемлекеті, 
еңбекке қолайлы жағдай жасау мемлекеті туралы идея қалыптасуда. 
ҚР Президенті Н.Ә. Назарбаевтың «Қазақстанның әлеуметтік 
жаңғыртылуы: Жалпыға Ортақ Еңбек Қоғамына қарай 20 қадам» атты 
концепциясында Қазақстанның тиімді және әлеуметтік мемлекет 
жолында даму бағыттарын к	рсеткен. Қазіргі таңда мемлекеттік реттеу 
мен қоғамның 	зін-	зі реттеуінде үйлесімдік бар ғана мемлекет тиімді 
мемлекет ретінде танылады. Президент бұл концепцияның қабылдау 
ең алдымен 	зінің Халыққа Жолдауының ойдағыдай жүзеге асырылмай 
жатқандығынан туындағанын айтады. Әлеуметтік мәселелерді кейінге 
қалдыруға болмайтындығы, жаhанданудың тұрақсыз жағдайында 
біздің қоғам қандай болуы қажет және осы жағдайдан сүрінбей шығу 
үшін қандай бағытты ұстану қажеттігі туралы ойлары баршаның 
к	ңілінен шығады. 

Халқының басына күн туып, тағдырдың тәлкегіне түсіп, мемлекеттің 
келешегі қыл үстінде тұрған кезде жоқтан бар жасап, артта қалып кеткен 
мемлекетті әлемнің алдыңғы қатарлы мемлекеттерінің қатарына шығарған 
көшбасшыларды үлгі ретінде көрсетіп, Азияның Ли Куан Ю (Сингапур), 
Махатхир Мохамад (Малайзия) секілді данышпан көшбасшылардың 
басқару үлгісін және халықтың бір мақсатқа ұжымдасып еңбек ету моделін 
біздің қоғамға қажеттігін көрсетеді. Қазақстан Республикасы – аталған 
елдерге қарағанда халқы анағұрлым сауатты, көзі ашық, көкірегі ояу, 
тарихы терең, жері мен табиғаты бай мемлекет. Сондықтан, Елбасының 
концепциясында көрсетілгендей, барша жұрт еңбекке тартылып, жеңілдің 
астымен, ауырдың үстімен жүруді өзіне жат нәрсе деп тауып, «халқым үшін» 
деп қызмет етсе, қазақ елінің Сингапур мен Малайзияның тәжірибесін 
әлемге қайта танытуға толық мүмкіндігі бар. Бүгінгі күні әрбір азаматтың 
қоғамның өміріне белсенді араласатын, яғни шынайы азаматтық қоғамның 
қалыптасатын уақыты. Елбасы өз концепциясында: «Экономикалық 
және әлеуметтік жаңғырту мейлінше үйлесімдікте болуы қажет», – дейді. 
Экономика мемлекеттің басқаруымен ұйымдастырылып, халықтың қолымен 
жасалатынын ұмытпаған жөн. Азаматтардың белсенділігі – экономиканың 
қарқынды дамуының кепілі.

Концепцияда әрбір азаматтың өзіне-өзі талап қоюы, жаңғыртуды ең 
алдымен өзінен бастау қажеттігі туралы орынды айтылған. Тарихқа көз 
жүгіртіп көрсек, мұндай қанатты сөздерді АҚШ Президенті Дж.Кеннеди 
айтқан екен. Ол өз халқына: «Елім маған не берді деме, мен елім үшін 
не істей аламын деп сұра», – деген екен. Яғни, бүгінгі заман әрбір 
қазақстандықтан өз елі үшін қызмет етуді талап етіп отыр. Әлеуметтік 

ЖАЛПЫҒА ОРТАҚ ЕҢБЕК ҚОҒАМЫ ИДЕЯСЫ 

БІЗДЕГІ ПАТРИОТИЗМДЕ 
ҰЛТТЫҚ МАЗМҰН БОЛУЫ ШАРТ 

ӘН-ЖЫРЫМ СЕНСІҢ, АЛМАТЫ!

ҒЫЛЫМ БОЛАШАҒЫ 
ЖАСТАРДЫҢ ҚОЛЫНДА 

жаңғырту жүзеге асуы үшін даулы жағдайларды шешетін әділ заңдар 
мен нақты құқықтық нормалар қажет деген идея теңдесі жоқ деп айтуға 
болады. Біздің елде құқық шығармашылық процесі бұрын-соңды болмаған 
қарқында даму үстінде. Ол еліміздің интеграциялық процеске түсіп, түрлі 
халықаралық ұйымдарға кіруі, әлемдік кеңістікке шығуымен байланысты 
қалыпты жағдай. ҚР Президентінің аталмыш мақаласында мемлекеттік 
бағдарламаның жүзеге асырылуына қатысты ескертулер жасалып, нақты 
тапсырмалар беріліп отыр. Бұл мемлекет пен қоғам үшін өте орынды 
және маңызды жағдай екендігі сөзсіз. Елбасы қоғам мен мемлекетті алға 
жылжыту мақсатында жария түрде өз ойларын ортаға тастап жатқанда, 
азаматтық қоғамның белсенді болуы аса қажетті. Елбасы өз мақаласында 
индустриалды-инновациялық бағдарламаның жүзеге асырылуы еліміздің 
болашағы үшін маңызды екенін атап өтті. Тәжірибе мен білім беру 
жүйесінде тығыз байланыс орнап, кәсіби және білім стандарттарының 
арасындағы үйлесімдіктен көрініс табу қажеттігіне тоқталды. Президенттің 
мұндай мәселеге тоқталуына бірқатар себептер негіз болды. Ол кәсіби білім 
беретін оқу орындарының мамандарды тәжірибе жүзінде қаншалықты 
қажеттігін ескермей дайындауынан, білім стандарттарын әзірлеуде басқару, 
экономика, бизнес, өнеркәсіп пен өндірістің ерекшеліктерін ескермеуінен, 
ғылыми-зерттеу жұмыстары мемлекеттік бағдарламаларда көзделген 
маңызды салаларда жүргізілмеуінен, ғылыми кадрлар дайындауда 
жүйесіздік орын алуынан туындап отыр. Білім жүйесіндегі мәселелерді 
шешу мақсатында Елбасы үш бағытта жұмыс жүргізуді ұсынып отыр, ол: 
біріншіден, білім беретін ұйымдарды оңтайландыру; екіншіден, оқу-
тәрбиелік процесті жаңғырту; үшіншіден, білім беру қызметінің тиімділігі 
мен қолжетімділігін жоғарылату.

Елбасының Жалпыға Ортақ Еңбек концепциясы қоғам мен мемлекеттің 
келешегін ойлаған мыңдаған ғалымдардың көңілінен шықты. Елбасының 
мұндай қадамы, мемлекеттік органдардың қызметіндегі кемшіліктерді айтып, 
қолданыстағы заңнаманың олқылықтарына тоқталуы – қоғамда жариялық 
қағидасының көрініс тауып, демократиялық бағытта дамуымыздың белгісі. 
Өз кемшіліктерімізді өзіміз көрсетпесек, өзгелер айтпайтындығы анық. 
Сондықтан, Елбасының бұл концепциясы өз орнымен, уақытылы шыққан 
құжат деп тануға болады.

Н.ЕСТІБАЙ, 
Алматы қаласы Әділет Департаменті

Ұйымдастыру-талдау жұмысы 
бөлімінің іс-жүргізушісі

Әл-Фараби атындағы Қазақ Ұлттық университетінің филология, 
әдебиеттану және әлем тілдері факультетінің шетел тілдері 
кафедрасының ұйымдастыруымен  магистранттар арасында жыл 
сайын «Кәсіби біліктілікті арттыру бағытында» атты ұранмен ғылыми 
конференция 	ткізу дәстүрге айналған. 

Бұл жоба шетел тілдері кафедрасының меңгерушісі 
А.А.Молдағалиеваның  басшылығымен жасалып, жүзеге асырылып 
келеді. Конференцияның мақсаты студенттердің , магистранттардың 
және болашақ жас ғалымдардың шығармашылық белсенділігін арттыру, 
заманауи ғылымның көкейтесті мәселелерін шешуге баулу және  білім мен 
ғылым саласындағы ынтымақтастығын арттыру болып табылады. Биылғы 
жылы конференцияның географиясында өзгерістер болды: конференция 
жұмысына жаратылыстану факультеттерінің магистранттарымен қатар, 
шетелдік жоғары оқу орнының магистранттары да қатысты. Конференцияға 
ұзын саны тоқсан баяндама ұсынылды. Бұл іс-шара екі сатыда өтті: Алдымен 
қатысушылар өз факультеттерінде өткізілген конференцияның бірінші 
кезеңіне қатысып, баяндама жасады. Екінші кезеңге, яғни қорытынды 
пленарлық отырысқа әр факультеттен үздік және өзекті деген тақырыптағы 
ғылыми баяндамалар ұсынылды. Сондай-ақ, шетел тілін жетік білетін 
және ғылыми баяндама жасай алатын шешендік шеберлікті меңгерген 
магистранттар іріктеліп алынды. Конференцияда Н.Филиппова, В.Логинова, 
А Кумалакова, Г.Шайкенова, А.Абекова және Португалиядан келген 
Б.Бахадас сияқты магистранттардың баяндамасы өте жоғары деңгейде 
жасалғаны бағаланып, атап өтілді. Барлық магистранттар ағылшын және 
неміс тілінде баяндама жасап, терең теориялық білімдерін, өздерінің 
ғылыми ізденістеріне деген зор қызығушылығын танытты. Сондай-ақ, 
олар өз мамандық саласын ғана емес, сонымен қатар шетел тілін де 
жақсы меңгерген біліктілігін, халықаралық деңгейде бәсекелестікке түсе 
алатындарын көрсетті. Ғылыми баяндамалардың тақырыбы да саналуан 
болды: Қазақстандағы туризмді дамытудың өзекті мәселелері, қазба 
байлықтарынан алынатын жағармайдың баламасы ретінде биожағармай 
өндіру, автоұшу жүйесін тиімді және жасанды басқарудың элементтерін 
жасау сияқты ғылыми тақырыптардың қамтылуы болашақта елде ғылымның 
дамуынан үлкен үміт күттіретін ізденістер қолға алынатынын білдірді.

 Жыл сайын конференцияның деңгейі де артып келеді. Әрбір 
баяндамадан кейін болған қызу талқылау жастардың  ғылыми ізденіске 
құлшынысының артып отырғанын және шетел тілін жоғары дәрежеде 
менгергендігін дәлелдейді. Конференцияның тағы бір жаңалығы осы 
конференцияда физика- техникалық факультетінің магистранттары 
ағылшын тілінде ғылыми жаңалықтар топтамасын ұсынды. Конференция 
соңында студенттер мен магистранттардың ғылыми әлеуетін әрі қарай 
көтеру және бұл шараға Алматыдағы басқа да жоғары оқу орындарының 
жас ғалымдарын тарту мақсатында атқарылатын іс-шаралар жөнінде 
айтылып, оларды орындау жолдарына қатысты кеңестер берілді. Барлық 
қатысушыларға куәлік тапсырылды.

Г.ОКУШЕВА,
Ш.ҒҰМАРОВА.

                                                                                                        Алматы қаласы

Патриотизм, әсіресе, қазақстандық патриотизм дәл бүгінгі таңда 
айрықша маңызға ие болып отыр. Түрлі тарихи дәуірлерде 	зінше 
к	рініс тапқан патриотизм мемлекеттің, сол сияқты қоғамның 
да тарихи тағдырларын айқындауда айтарлықтай маңызды р	л 
атқаруы мүмкін. Оның үстіне, қоғам мен мемлекеттің қазіргісі 
мен болашағын айқындайтындығы тағы бар. Бұл ретте Қазақстан 
Республикасының Президенті Н.Ә.Назарбаев «Қазақстан-2050» 
Стратегиясы: қалыптасқан мемлекеттің жаңа саяси бағыты» атты 
халыққа Жолдауында жаңа қазақстандық патриотизмді қалыптастыру 
қажеттілігі атап 	тілді: «Қазақстан патриотизмінің іргетасы – барлық 
азаматтардың тең құқылығы және олардың Отан намысы алдындағы 
жалпы жауапкершілігі» деген болатын. 

Алматы қаласы ОКЖ-нің №4 кітапханасында ару қала Алматының 
мыңжылдық мерейтойына арналған «Ән-жырым сенсің, Алматы» 
атты қалалық танымдық байқау 	тті. Биыл әр қазақтың мақтанышы 
мен мәртебесіне айналған Алматының 1000 жылдық мерейтойы 
ЮНЕСКО к	лемінде тойлануда. Бәріміздің тағдырымыздың, бәріміздің 
жастық шағымыздың, кемел кезіміздің куәсі болған Алматының 
	негелі 	ткені де, шежірелі тарихы да, бүгінгі келбеті де керемет!

Байқауға арнайы ұйымдастырылған «Қазағымның мәртебесі – 
Алматы!» атты көрменің электронды видеопрезентациясы арқылы 
оқырмандар еліміздің мәдени ордасына айналған, әлемге ұлттық 
нақышымен, сұлу келбетімен танылған ару қаламыз Алматыға әдеби 
саяхат жасады. Байқауды ұйымдастырудағы мақсат – мыңжылдық 
тарихы бар, тәуелсіздігіміздің алтын бесігі болған арман қаламыз Алматы 
туралы ақындық өнерге ден қойған жас ақындардың үздік жырларын 
таңдау, дарынды өнер таланттарын іздестіру, жас толқындардың поэзия, 
өнерге деген қызығушылықтарын арттыру, талаптарын ұштау, жастарды 
Отанын, өз қаласын сүюге үндейтін жауһар жырлар жазуға ынталандыру, 
қаламгерлік шеберліктерін дамыту.

Байқауға қатысқан қаламыздағы жоғары оқу орындарының дарынды 
жастары: Т.Жүргенов атындағы Қазақ Ұлттық Өнер Академиясының 
«Жас қыран» тобының құрамында Жаңғабаев Нұрбек пен Сайлау Сымбат 
болса, Қазақ Қыздар Мемлекеттік Педагогикалық Университетінің «Қос 
қызғалдақ» тобындағы қайсар қыздарымыз Әбзел Ажар мен өмірдің әр 
сәтінен сабақ алып жүретін Байымбетова Бақытжамал.

Қасиетті қара шаңырақ Абай атындағы Қазақ Ұлттық Педагогикалық 
Университетінің «МузAlmaty» тобының өнерлі қыздары: Тәжібаева Роза 
мен Айкүміс Бөлеген, «Сөнбес алау» тобының сегіз қырлы бір сырлы 
жігерлі жастары Насыр Ерсін мен Әліп Нұрахмет Алматы Университетінің 
атынан қатысып, бақ сынасты.

Сайыскерлердің өнеріне баға берген қазылар алқасының құрамына: 
Шакиева Бүбіхан Баратқызы – «Алматыкітап» баспасының вице-
президенті, Рамазан Өмірәліұлы Стамғазиев – әнші, Қазақстанның еңбек 
сіңірген артисі, Әміре Қашаубаев атындағы ән байқауының жеңімпазы, 
ұлағатты ұстаз, Ләззат Тынышбайқызы Мамедова – Алмалы ауданы 
әкімшілігінің мәдениет бөлімінің басшысы, Роза Қасымбекқызы Қабиева 
– Алматы қаласы Орталықтандырылған Кітапхана Жүйесінің директоры, 
Қазақстанның еңбек сіңірген қайраткері; Серік Қалиев – ақын, 
Республикалық ақындар айтысының жүлдегері шақырылды.

Сайыскерлер 5 айналым бойынша өнер көрсетіп, сынға түсті. Еліміздің 
түкпір-түкпірінен келген дарынды жастар үшін Алматы – арман қала емес, 
сол арманның орындалатын қаласына айналғандығына куә болып жүрміз. 

«Жастығымның куәсі – Алматы» атты алғашқы айналымда сайыскер 
топтар арнайы дайындалған слайд, видеороликтер арқылы өздерін, 
білім ордаларын таныстырды. Жасампаздықтың, жасыл желектің, 
мәңгілік жастықтың ордасындағы өткізген әр күнін бақытқа балайтын 
сайыскерлеріміз әдеби-сазды композициялар арқылы таныстыруларын 
көрермендердің назарына ұсынып, өздерінің бұл мерейтойлық шараға 
үлкен шығармашылық тартумен, терең біліммен келгендерін көрсете білді.

«Алматы, сен бізді ақын еттің» атты мерекелік жыр-мүшайра 
айналымында сайыскерлер өз шығармашылықтарынан Алматы қаласының 
мерейтойына арнап шығарған жаңа жырларын мәнерлеп оқыды. «Қос 
қызғалдақ» тобындағы Әбзел Ажар «Махаббат ордасы» деген шабытты 
жырын «Бар аңсарым өзіңде болғанменен, Ауылымнан артық деп 
түсінбеймін» деп шынайылықпен қорытындылады.

«Жас қыран» тобының құрамындағы жас ақын Нұрбек Жаңғабаев 
«Жүрегіме орнатқан бейішімсің Алматы» деген жүрекжарды жырын 
оқыса, көптеген жыр-мүшәйраларының жеңімпазы Роза Тәжиева арман 
қуып келген Алматының өміріндегі орны жайлы «Шаһар жайлы жыр» 
шығармасында толғады. «Сөнбес алау» тобындағы Әліп Нұрахмет те алып 
шаһардың келбеті мен көркін жырына арқау етті. Бір бастарына мың 
қуаныш, мың қайғы сыйлаған, студенттік өмірдің, ақ жарқын көңілдердің 
ғажайып сәттеріне куә болған асқақ қала Алматыға отты жырларын 
арнаған жас ақындар қазақ әдебиетінің болашағы деп толық сеніммен 
айта аламыз. 

Еліміздің тарихымен бірге жасасып келе жатқан оңтүстік астанамыздың 
өткені мен бүгінгі тынысы әр қазақтың назарында жүрері анық. 

Осы орайда, «Мыңжылдық шаһар Алматы» кезеңінде сайыскерлер 
ұяшықтар таңдау арқылы Алматы қаласының тарихына, мәдениетіне, 
руханиятына, сәулетіне, көшелеріне байланысты қойылған сұрақтарға 
жауап берді. Ұтқыр сұрақтарға ұтымды жауап берген сайыскерлеріміз 
тарихы тұнған шежіре қала Алматы жайлы өздерінің терең білімдерін, 
тапқырлықтарын көрсете білді. 

«Шабытымның шалқырысың, Алматы!» атты шығармашылық бәйгеде 
сайыскерлер экран арқылы көрсетілетін тапсырма бойынша өздерінің 
шешендік, ақындық, тапқырлық шеберліктерін, шығармашылық 
қабілеттерін паш етті. 

«Жас қыран» тобына «Алматының кешінде, Алатаудың төсінде», 
«МузAlmaty» тобына «Бал шырын алмасы бар» тақырыбы берілді. «Алматы 
– астанасы махаббаттың» тақырыбы «Қос қызғалдақтарға» бұйырса, ал 
«Көктөбенің етегі – көктем көшкен бір мекен» тақырыбын «Сөнбес алау» 
тобы таңдап алды. Әр топ өздеріне берілген 5 минут уақыт аралығында 
бәйге сахнасына бірінші болып шығуға асықты.

Шешендік пен жылдамдықты талап еткен бұл айналымда жас 
өнерпаздар аянып қалмады. Бірі әуелете ән шырқап, бірі ақындық 
қырымен танылса, бірі театрландырылған қойылым да қойып жатты. 
Бірінші болып сахна төріне «Жас қыран» тобы суырылып шығып, ару 
қаламыз туралы ән де шырқады, жауһар жыр да оқыды. Бар өнерлерін 
ортаға салған өрендеріміз суырыпсалмалық қасиет бойына сіңген 
бабаларымыздың сара жолын жалғағандай әсер қалдырды.

Әсем қала Алматы жайлы қалам тербемеген ақын, ән арнамаған 
композитор некен-саяқ екендігі хақ. «Әнім сенсің, Алматы» айналымында 
сайыскерлер ару қала Алматы туралы әсем әндер орындады. 

Алматыға деген айрықша сүйіспеншілік сезіммен орындалған 
халықтың құлағына сіңісті болып кеткен «Сағындым Алматымды» әнін 
Сайлау Сымбат, «Алматым жүрегімде» әнін Байымбетова Бақытжамал 
орындады. Айкүміс Бөлеген Тұрсынбек Шапайдың «Алматы күзі» әнін, 
Насыр Ерсін «Алматының түндері» әнін шырқап, тыңдармандардың құлақ 
құрышын қандырды. 

Кеш аясында көрермендер жүректерге нұр құйып, жыр сыйлаған, 
көңілдерге көркем ой салатын келбетті Алматымызға арналған жауһар 
жырлар мен Алматы қаласы туралы жауһар жырларға шалқыған әуен 
қосып, әрлендіре түскен сазгерлердің әсем әндерімен де сусындады.

Білім ордасының үкілеген үміті болып отырған сайыскерлердің 
жанкүйерлері де «Көрермендер көрімдігі» атты электронды ойын-
викторинаға белсене қатысып, Алматы қаласы туралы керемет кітаптар 
ұтып алды. Жанкүйерлердің тарапынан Елемесова Бағдат, Қастей Айдос, 
Тұран Бекарыс сынды талапты да талантты жастар көрікті қаланың 
мерейтойына арнап әннен шашу шашты. «Алматы түні», «Ай-ару», «Нұрлы 
көктем», «Қазақ елі осындай» әндері барша көрерменге көтеріңкі күй 
сыйлады. Марлен Айт-Ақын аналарға арналған өлеңін оқып берді. 

Танымдық байқауды кітапхананың тұрақты оқырмандары, Алматы 
университетінің студенті Марлен Айт-Ақын мен Абай атындағы Қазақ 
Ұлттық Педагогикалық университетінің студенті Ермек Тулеуов жүргізді.

Талас пен тартысқа толы байқау қорытындысы бойынша «Сөнбес 
алау» тобы ІІІ орынға, «Қос қызғалдақ» тобы ІІ орынға ие болса, І орын 
«МузAlmaty» тобының қыздарына бұйырды. Бас жүлдені «Жас қыран» 
тобының өнерпаздары қанжығаларына байлады. Сайыскерлер арнайы 
дипломмен, бағалы сыйлықтармен марапатталды. 

Берекесі мен мерекесі, тірлігі мен бірлігі жарасқан – Алматы. Талай 
тағдырды тоғыстырған, жалғыз жүректерді табыстырған – Алматы. 
Қуаныш пен шаттықтың, жастық пенен қарттықтың куәсі болған – Алматы. 

Ақындарға жыр болған, сазгерлерге әуенмен шертер сыр болған, асқақ 
елдің алтын ордасы, өнер мен білімнің, әдебиет пен мәдениеттің ошағына 
айналып, талай жастың көкірек көзін ашып, талантты тау тұлғаларды 
тәрбиелеген, алақанға салып әлдилеген – Алматы. 

Міне, осы Алматыны жастарымыз жалынды жырларымен тербеп, 
әуелеген әндерімен әлдиледі. Әлем таныған әсем қаламыз Алматының 
мәртебесі әрқашан да биік болсын! Кербез Алатаудың көрікті қойнауынан 
орын тепкен көркем Алматының әрбір таңы арайлы, әрбір күні мерекеге 
толы болсын!

Сол сияқты, Елбасымыз бастап, қоғамымыз міндет етіп айқындап отырған 
аса дамыған елу елдің қатарына қосылу мақсатымызға да кең мағынасында 
алғанда осы қазақстандық патриотизм арқылы жететіндігіміз даусыз. 
Қоғам өткен ғасырлардан қауымдастықтың өзіндік ерекшелігін ала келді. 
Сондықтан қазір де Қазақстан мемлекетінің ең негізгі рухани бірліктерінің 
бірі – патриотизм болып отыр. Әлеуметтік орта мен қоғам тұтастығы, 
тұрақтылығы азаматтардың патриоттық тәрбие ұғымын қаншалықты 
деңгейде сезінетіндіктеріне, түсінетіндіктеріне байланысты болады. Бұның 
барлығы патриоттық тәрбие жүйесі тиімділігінің дамуы мен беки түсуінің 
ерекше маңыздылығының негізі болып отыр. Қазақстан сияқты көптеген 
көп ұлтты мемлекеттер үшін де бұл мәселенің орны ерекше.

Патриотизмді дамытудың басты шарты, отандастар бір жұдырық болып 
жұмылып, бірлік пен татулықты сақтау. Бірақ патриотизм жасанды болмаған 
жағдайда ғана өз жемісін береді. Патриотизмнің объектісі, қайнар көзі 
Отан. Ал оның мазмұны табиғаты, оның байлықтары, жері, тарихы, тілі, т.б.. 
Сондықтан біздегі патриотизмде ұлттық мазмұн болуы шарт. Патриотизмді 
халықтың табиғатына жақын, өмір сүру салтымен ұштастырғанда ғана 
ол сіңімді әрі әсері мол болады. Бұл Отанның иесі қазақ деген халық 
кеше ғана пайда болған жоқ, онымен санаспайтындай. Халқымыздың 
ғасырлардан бергі тарихы, қалыптасқан салт-санасы бар. Патриотизм 
сонымен үйлескенде ғана Қазақстан жетістікке жетеді.

Қазақстандық патриотизмді қалыптастыру факторларының ішінен қазіргі 
күні бізге ең тиімдісі – патриоттық тәрбие беру болып табылады. Патриоттық 
тәрбие бойынша жүргізілген Отандық және шетел тәжірибелерінің 
талдамасы төмендегідей ұсыныстарды қалыптастыруға мүмкіндік береді: 
қоғамда, азаматтардың сезімі мен санасында Қазақстанның тарихи-
мәдени өткеніне, дәстүрлеріне маңызды патриоттық құндылықтарды, 
көзқарастарын бекіту; мәдениет, өнер, саясат қайраткерлерін тарту арқылы 
қазақстандық патриот бейнесін насихаттау; Қазақстан Республикасының 
рәміздері – Әнұран, Ту, Елтаңбаны құрметтеу, азаматтардың мақтан тұту 
сезімдерін қалыптастыру; әлеуметтік-экономикалық, мәдени, құқықтық, 
экономикалық, экологиялық және басқа да мәселелер шешімінде 
азаматтарды белсенді тартуға мүмкіндіктер туғызып, қамтамасыз ету; 
азаматтарды Қазақстан Республикасы Конституциясына, қоғамдық 
нормаларына, заңдарына сыйластық рухында тәрбиелеу; жастарды «Тілдің 
үштұғырлығы» мәдени жобасын жүзеге асыруға жұмылдыру; мемлекеттік 
тілді дәріптеуге аса көңіл бөлу; патриоттық форумдар, акциялар, дөңгелек 
үстелдер, семинарлар, байқаулар өткізу; тақырыптық кездесулер өткізіп, 
міндетті түрде интернет-портал ашу керек; әскери-патриоттық тәрбиенің 
мақсатты жұмыстарын дайындау; бұқаралық ақпарат құралдарының 
патриоттық бағытын күшейту; жастардың патриотизмі мен азаматтық 
жауапкершілік деңгейін көтеру бойынша жыл сайын әлеуметтік зерттеулер 
өткізіп тұру.

Отанға деген сүйіспеншілікті қалыптастыру процесі мемлекеттік және 
қоғамдық органдардан азаматтардың рухсыздануын шектейтін мақсатқа 
бағытталған, космополитизм, жалған патриотизм сияқты негативті 
көріністерді құрықтайтын, оларға қарсы тұра алатын нәтижелі де пәрменді 
жұмыстарының негізінде жүзеге асырылады.

Мейірбек АЛКЕЕВ, 
Алматы қаласы Әділет департаменті 

ұйымдастыру-талдау жұмысы бөлімі
басшысының м.а. 

Соңы. Басы 1-бетте

Алайда бұл трасса бойындағы тасымал қызметіне Фурмановтың көңілі 
толмаған болатын. Сол себепті жол бойғы бекеттер мен пошта тасушыларды 
әскери адамдармен ауыстыруды 1920 жылдың көктемінде Алматыға 
келісімен қолға алған. Жалпы, ол большевиктік идеяны найза ұшымен 
орнықтыруға оң иығын беріп тұрған қызыл күрескердің нақ өзі-тін. Оның 
Верныйда «революция жауларын» топтап, тергеусіз, сотсыз атып тастағаны 
жайында 90-шы жылдардың басында осы жолдар авторына алматылық 
тарихшы Ивлев әңгімелеп берген еді. Идеологиялық бұғаудан азат бүгінгі 
азамат оның Верныйда өткізген төрт айындағы солақайлықтарын әділ 
таразылай алады. Астыртын тәсілдермен жасанды қылмыстық іс қозғауға 
шебер жәдігөй де көлгір большевизмнің «қаһармандық тарихына» оның 
қалай үлес қосқанын артына қалдырған шығармаларынан кім-кімге де дөп 
басып тануға болады. Ол 30-шы жылдарғы жаппай репрессияның алғашқы 
тәжірибесін Алматыда 1920 жылы іске асырды...

Дмитрий Фурманов 1891 жылы Ярославль губерниясында шаруа 
отбасында дүниеге келген. Кинешма реальды училишесінде, Мәскеу 
университетінің филология факультетінде оқыған. Университетті бітіріп 
үлгермей (1924 жылы аяқтайды), 1915 жылы бірінші дүниежүзілік соғысқа 
аттанады (санитарлық пойызда прапорщик шенінде қызмет етеді, сонда 
мейірбике Анна Стешенкомен танысып, үйленеді). Соғыстан оралған соң, 
идеялық ізденістері жетегімен әуелі максималист эсерлер қатарында 
болады, одан анархистерге өтеді. 1917 жылы Иваново-Вознесенскідегі 
революциялық ұйымдар штабының хатшысы қызметінде солшыл батыл 
іс-әрекеттерімен көзге түседі.Артынша жергілікті Кеңестер төрағасының 
орынбасары боп сайланады. Питердегі большевиктер жасаған 25 қазан 
төңкерісіне наразылықтарын білдіру үшін бейбіт ереуілге шыққан пошта-
телеграф қызметкерлерін тұтқындатады. Сол кезде Иваново-Вознесенск 
губерниясының әскери комиссары және большевиктердің губерниялық 
комитетінің төрағасы Михаил Фрунземен жақын танысып алады. Осы 
оқиғалар барысында өзінің саяси жолын өзі айқындай келе, әсіресе 
саясатта таңдау жасауына Фрунземен танысуының нақты әсер етуіне 
байланысты, 1918 жылдың жазында большевиктер партиясына кіреді. 
Со жылы Фурманов қызылгвардияшылар жасағын бастап, Ярославль 
көтерілісін басуға қатысады. Сол жылдың күзінде большевиктер партиясы 
округтік комитетінің хатшысы және Ярославль округтік әскери комиссары 
лауазымына көтерілген Фрунзенің тапсырмасына сәйкес, әскери 
бөлімдер ішіндегі насихат жұмысын басқарады. 1919 жылдың басында 
Фрунзе Шығыс майданы 4-ші армиясының командашысы лауазымына 
тағайындалғанда, ол да саяси қызметкер ретінде сонда аттанады. 
Наурызда 4-ші армияның Василий Чапаев басқаратын 25-ші атқыштар 
дивизиясының комиссары боп тағайындалады. Алайда командирмен кей 
реттерде келісе алмай жүреді, ақыры жоғары әскери басшылыққа оның 
лауазымына лайық еместігін әшкерелейтін және қызметінен алынуы 
тиістігін дәлелдейтін баянхат жазады (кикілжіңнің шын себебі, бертінде 
Фурманов мұрағатын жан-жақты зерттегендердің жазуынша, оның әйелі 
мен Чапаевтың арасында махаббат секілденген қарым-қатынастар пайда 
болғанында еді). Алайда, тексеру нәтижесінде, командир емес, комиссар 
орнынан ығыстырылады. Сөйтіп ол Чапаевтың штабын казактар тас-талқан 
еткенге дейін Жайықтан Тұркістан өлкесіне кетеді. Армия командашысы 
Фрунзе оны тағы да өз қарамағына алады. Фрунзе бұл кезде, 1919 жылғы 
тамыздан, Түркістан майданының командашысы, әрі Бүкілресейлік Орталық 
Атқару Комитеті мен Халық Комиссарлары Кеңесі құрған Түркістан 
комиссиясының мүшесі-тін. Фурманов алғашындаТүркмайдан саяси 
басқармасы бастығының орынбасары қызметіне, ал жыл соңында Түркістан 
майданы реввоенсоветінің (әскери-революциялық кеңесінің) Жетісудағы 
уәкілілауазымына тағайындалды. Оған Жетісу облысындағы барлық партия 
үйымдарын бақылау, яғни коммунистердің адалдығы мен сенімділігін 
қадағалап отыру тапсырылып, Түрккомиссия атынан айрықша мандат қоса 
берілді.    

Фурманов Алматыға он шақты жауынгер серігімен бірге келді. 1920 
жылғы сәуірдің 5-6-ларында әйелі Анна Стешенко-Фурмановамен бірге қала 
ортасындағы Белоусов мейманханасына орналасты. Осында төрт ай тұрып, 
Жетісудың дәм-тұзын татты. Түркістан майданы Әскери Трибуналы көшпелі 
сессиясының мәжілісінде – Верныйда 11–19 маусымда кеңес өкіметіне 
қарсы контрреволюциялық бүлік болғанын бас куә ретінде дәйектеп, сөз 
сөйлеп тастап барып, тарихи соттың ақырын тоспастан, 1 тамыз күні осы 
үйден зайыбы және жауынгер досы Анна-Ная екеуі Кубаньға, жаңа қызмет 
орнына аттанды. Оған дейін осы үйде ол «буржуазиялық ұлтшылдармен» 
шешуші айқасқа шыққан.Мейманхана бөлмесін құдды «Октябрь 
төңкерісінің штабындай» сезініп, особист (айрықша бөлім қызметкерлері) 
жолдастарының құпия жұмыстарын үйлестіріп отырған еді...

Мұсылман қайраткерлері мен олардыңбольшевизм мақсаттарына 
үйлесіңкіремейтін іс-әрекеттеріжайынан ФурмановТашкентте, Түрккомиссия 
апппаратында біршама қаныққан. Тиісінше өзіндік ой да қорытқан.Тиісінше, 
жаңа лауазымына сай тапсырмамен Ташкенттеншыққаннан бергі жол бойы 
да, Верныйға келген соң да соларды әшкерелей түсетін деректер жинаумен 
шұғылданған-ды. Мәселен, Түркістан Республикасының Орталық Атқару 
Комитеті (ТүркЦИК) 16-шы жылғы ұлт-азаттық көтерілістің зардаптарын 
шегіп әуелі Қытайға, одан бермен қарай босқан Жетісу қырғыз-қазақ 
босқындарын жерге орналастыру үшін Айрықша комиссия құрған болатын.
Сол Айрықша комиссияның төрағасы Төреқұл Жанұзақовтың үстінен Мерке 
өңіріндегі байырғы мұғалім Қарабай Әділбеков арызданады. Шамасы, бір 
кезде Әулиеата әскери комиссары болған Жанұзақовпен Әділбековтің 
жұлдызы ертеден жараспаса керек. Ол Жанұзақовтың әкесі ат ұрлаумен 
байыған, баласы да әкесіндей, пәреқор, қатыгез адам деп хабарлайды.Соған 
байланысты Фурманов күнделігіне былай деп жазып қояды: «Орталықта, 
шамасы, Рысқұлов (Түркатком төрағасы Тұрар Рысқұлов – Б.Қ.) тұр. 
Агенттерін жер-жерге аттандырған. Аса жақын агенттерінің бірі – өзінің 
күйеубаласы, Жанұзақов. Екеуі де 16-шы жылғы көтеріліске белсене 
қатысқан, осы көтерілісті басқарған. Рысқұловтың үстінен түскен мәліметтер 
әзірге буалдырлау сипатта: ол бай, ең жақындарына бөліп беріп қойған 
жүздеген бас малы бар: ол Жанұзақовтан ақшалай қаржы алып тұрады. Таза 
емес. Жанұзақов барып тұрған оңбаған және қылмыскер адам. Қылмысты 
ісі үшін ол тұтқынға алынып, түрмеге отырған да». Пішпекте (Бішкекте) де, 
Верныйда (Алматыда) да Фурмановтың особист, яғни айрықша бөлімнің 
құпия жұмыстар жүргізетін қызметшісі боп табылатын серіктері Жанұзақов 
Төреқұлдың соңынан шырақ алып түседі. Бірақ, Фурманов күнделігіне 
таңырқай жазғандай, күллі мұсбюро (Жетісудағы мұсылман коммунистерін  
біріктіретін партия бюросы) оны сыйлайды, аузына қарайды.Революциялық 
комитет, төтенше комитет, революциялық трибунал (ревком, чека, 
ревтрибунал) солармен бірге. Бірақ бұған Фурманов мойымайды.  Бәрібір 
ұлтшылдарды аймандай ғып әшкерелеу қажет деп біледі ол... Ақыры, 
особистер танытқан большевиктік «қырағылық» нәтижесінде – «көтеріліс 
әзірлеп жүрген Жанұзақовқа қару-жарақ қоймасы туралы» хабар апара 
жатқан жаушы қолға түсіріледі. (Рас, Фурмановтың өзінің мойындауынша, 
кейінірек тыңшының да, оның Жанұзақовқа деген хатының да жалған 
екені белгілі болып қалады.Яғни «көтеріліс жасамақ болған Жанұзақовқа 
хатты» особистер ұйымдастырған. Алайда негізгі мақсатқа жету үшін 
өздері қолдан қиыстырған интригаға, авантюралық өтірікке қысылатын 
болса – оның несі большевик!)Ізінше Жанұзақов жасанды «қылмысы» 
үшін тұтқынға алынады.Үйіне тінту жүргізіледі. Онымен жапсарлас бөлмеде 
тұратын Жетісу облыстық әскери-революциялық комитеті төрағасының 
орынбасары Қашқынбаевтың дүние-мүлкі де астан-кестен тінтіледі. 
«Заттары араласып кетіпті», – деп белгілеп қойды Фурманов 1920 жылғы 
11 мамырда, оқиғаларды әдеттегісінше күнделігіне мұқият түртіп жүретін 
әдетімен. Содан әрмән ол: «Жанұзақовтың қағаздарынан елеулі материал 
табылмады», – деп өкіне жазады.Фурмановтың іздеген «елеулі материалы», 
әрине, оның «контрреволюцияшыл ұлтшылдығын» дәлелдеуге ілік 
боларлық бірдеңе-тін. Ал тінтушілер тапқан шын мәніндегі елеулі материал 
– Жанұзақовтың Түркатком Айрықша комиссиясының төрағасы ретінде 
жасаған жұмыс бағдарламасы – оны аса қуанта қоймаған болса керек. 
Өйткені, ұлт қайраткері көзқарасының кемелдігін танытатын бұл құжатқа, 
контрреволюция белгісін қалай қазбалай іздестіріп, қасақана жақсаң да 
жұқпайтыны анық еді (құжат мәтіні осы жолдар авторының 2000 жылы 
«Арыс» баспасынан шыққан «Ұлт театры шаңырағын көтеруші» кітабында 
жарияланған).

Қайткенде жау табу тәсілдерін жете меңгерген Фурманов пен оның 
қасындағы құпиясы мол айрықша бөлім (особотдел) қызметшілері Жетісу 

облыстық әскериревком төрағасы Юсуповтың пәтерін де тінтіп жіберді. Ал 
ол Фурмановтың «самаралық жолдасы» еді, бірақ «революция мүддесі» 
бәрінен жоғары. Алайда тағы да «айтарлықтай ештеңе табылмады». 
Әйткенмен Фурманов дегеніне жетті. Бұл жайында ол күнделігіне: 
«Юсуповты тінту арқылы ревкомның беделі түсірілді», – деп, қанағаттанған 
сезіммен жазып қойды. Түрккомиссия берген мандатқа арқа сүйеп, 
ол өзін ревкомнан жоғары санайтын. Ойына алған шаруасын өзімен 
ілестіріп әкелген гастролер-революционер серіктері арқылыемін-еркін 
жүргізе беретін. Верный үйездік-қалалық партия комитетіне бармайтын. 
Комитет  мәжілістеріне өзі Әскери кеңесін басқаратын 3-ші дивизия саяси 
бөлімінің коммунистік ұясынан да өкілдер жібермейтін. Партия комитетінің 
ескертпесіне бұлар «өңірдегі партиялық жұмысты Верный ұйымынан 
әлдеқайда жақсы да пәрменді жүргізетіндерін» айтып, өр жауап беретін. 
Бірақ, қызығы, Верный бүлігі басталды делінетін 1920 жылғы 12 маусым 
күні таңертең әскери қамал өкілдері оларға емес, Ресей Компартиясы 
Верный ұйымының комитетіне – үйезқалапарткомға келді...

Бас көтергендер армияға арнаған үндеулеріне: «Қызылармияшы 
жолдастар! Біз екі жыл бойы кім үшін шайқастық? Шынымен де қазір 
айрықша бөлімде жұмыс істеп, біздің әкелеріміз бен бауырларымызды 

атып тастап жатқан каторжниктер үшін болғаны ма? Жетісуда өкімет 
басына кімдер шыққанына қараңдаршы: Фурмандар, Шегабутдиновтар 
– әртүрлі жөйттер мен киргиздар. Ал еңбекші шаруа қайтадан құлдыққа 
түскен...» – деп жазды. Үндеу мәтіні жағдайды шиеленістіруі ықтимал 
қаһарлы сөздермен аяқталатын. Сондықтан да көтерілісшілер Фурман деп 
атап, жөйтке балапшүйліккен Фурманов шұғыл Ташкентке хабар жолдайды. 
Тиісінше, оның аттандауына сәйкес, Түркістан майданының қолбасшысы 
Фрунзе «Верныйда ақгвардияшылар бүлігі басталғаны» жайында Мәскеуге, 
Ленинге хабарлап, бүлікті басу үшін Верныйға сенімді жасақтар апару 
жөнінде шұғыл шаралар қолданып жатты.

Ал қалалық партия комитетіне Верный гарнизоныжіберген өкілдер 
партия ұйымының басшысы Өзбек Жарболов пен комитет мүшелері алдында 
қызылармияшылар наразылығының себептерін баяндап, ешқандай да 
«ақгвардияшылар көтерілісі» жасалып жатпағанын түсіндірді. Керісінше, 
олар ақ офицерлердің армиядан да, барлық кеңес мекемелерінен де 
шығарылуын талап етіп отыр. Әскери киім-кешек бірінші кезекте оларға 
емес, қызыләскерлерге берілу керек. «Кеңес құрылысында біздің РКП 
бағдарламасы бойынша жол беруге болмайтын «чиновник генералдығы» 
үдеп барады. Ал бұндай жәйт қызыләскерлер наразылығын күшейте түсуде... 
Өкілдер сондай генералдықтың бір мысалы ретінде Фурманов, Шигабутдинов 
(сол кезгі ресми құжаттарда осылай жазылған, Фурмановта және бергі орыс 
басылымдарында – Шегабутдинов, қазақ басылымдарында – Шагабутдинов) 
және Ефимовтердің жағымсыз қылықтарын ауызға алды. Олар особистерді 
ертіп, бәрі бірге Медеу шатқалына сауық-серуенге шыққан екен де, сейіл 
кезінде арба-көліктерін қаусатып алыпты. Соны «тез жөндеп бермесеңдер 
– тұтқындаймыз» деп, қамал шеберлеріне қоқанлоққы жасаған көрінеді...
Қалалық комитет мәжілісінің хаттамасында мәселе: «Өкілдерді тыңдап, 
жан-жақты сұрастыра келе, партия ұйымының Верный комитеті былай деп 
тапты: қызыләскерлердің қамалға шоғырлануының және басшы органдар 
мен қызыләскерлер арасы ушығуының себебі – армия бөлімінің әскери 
киім-кешек ала алмауынан, сондай-ақ билік басында тұрған жекелеген 
тұлғалар әрекетіне – олардың төрешілдігіне риза болмаушылықтан, армияға 
экономикалық жағдай жөнінде ақпарат жетпей жататындығынан», – деп 
қорытылды. Сосын, осы түсініспеушілікті жан қинамай ретке келтіру үшін, 
қалком Бостандық үйінде бірлескен жиналыс өткізуге, наразылық себебінің 
«дұрыс түсіндірілмеуі ықтимал жағдайдың алдын алу мақсатымен» – 
маңызды қызмет орындарына өкілдер жіберуге қаулы алды.

Гарнизон орналасқан қамалға баруға құрамына жеті коммунист енген 
делегация бөлінді, ішінде Мәмет Әлекперов, Рахымжан Құсайынов, Абдолла 
Дербісалин секілді жергілікті ұлт өкілдері бар. (Соңғысы облыстық 
мұсылмандар бюросының төрағасы болған, мұсбюро тарқатылғаннан кейін, 
«бүлік» тұсында – ТүркЦИК Айрықша комиссиясының уәкілі-тін). Олар 
Верный гарнизонының Уақытша Жауынгерлік Революциялық Кеңесі мен 
әскери бөлімдер өкілдерінің бірлескен мәжілісіне қатысты. Бұл жиында 
қызыләскерлердің талаптары 12 бапқа бөлініп тұжырымдалып, оларды өкімет 
өкілдерінің қатысуымен өткізілетін жиналыста бірлесіп талқылауға шешім 
қабылданды.Талаптар қатарына киім-кешек, азық-түлікпен қамтамасыз ету 
кемістіктерін болдырмау, әскерді жарамсыз элементтерден тазарту сияқты 
мәселелермен қатар, кеңес кеңселерін бұқарадан алыстатып бара жатқан 
формализмді жою мәселесі шығарылды. «Мекемелерге кіруге рұқсат етудің 
ақымақтық жүйесі енгізілген, мұндай сорақылық тіпті царизм кезінде 
де болған емес», – деп дәйектеді олар бұл талабын. Және:«Конституция 
негізінде сайланатын кеңес өкіметін ұйымдастыруға шұғыл кірісу керек». 
– деп, сайланбалы билік органдарын жасау қажеттігінтұжырымдады. 
Сонымен бірге, наразылық білдірушілер Айрықша бөлім мен Революциялық 
трибуналдың іс-әрекет дағдыларына қатты шүйлікті. Талапкерлер бұл ретте: 
олардың Верный қаласы мен Жетісу облысында жүргізіп отырған жұмыс 
түрін «советтік деп айтуға болмайды»; Айрықша бөлімнің күнделікті іс-
дағдысында етек алған «іздеу-тергеу тәсілін жою қажет», «Ревтрибуналдың 
жауапқа тартылғандарға қолданатын (револьвер оқпанын құлақ-шекеге 
тіреп тұрып жауап алу және т.с.с.) қорқыту әдісіне жол бермеу керек» деп 
тұжырған. Қызылармияшылар, сондай-ақ, ату жазасына қарсы екендіктерін 
«ату жойылсын» деп, арнайы бапта келте қайырумен шегелейді. «Күйзелген 
Лепсі және Қапал үйездеріне, басқа да үйездерге көмек беруге бағытталған 
ең шешімтал шаралар қолға алынсын» деген сөздермен аймақ қамын да 
ойлайды. «Аузынан арақ кетпейтін, өмір жолы да күдікке толы» Валуйский 
сияқты маскүнемдерді особистер қатарынан аластауға шақырады.Көтерген 
мәселелерін партия мен өкіметтің тиісті өкілдері Бостандық үйінде бас 

қосатын өкілетті мәжілісте ақылдасып шешіп аламыз деп дәмеленген 
«бүлікшілер» қабылдаған қаулыларының екінші бабына өздері ұнатпай, 
ерекшесынап отырған «айрықша бөлім мен әскери-революциялық 
трибуналды қарусыздандырудан әзірге бастарта тұру керек» деп жазды.

Толқудың алғашқы күнінен көтерілген бұл мәселелер төңірегінде 
келіссөз жүргізуді ұзамай ділмәр да шешен бас саяси қызметкер Фурманов 
өз қолына алды. Нәтижесінде, Бостандық үйінде 12 маусым күні сағат 
төртте болады деп күтілген жиналыс өтпейді. Ол кейін, «көтеріліс» бір оқ 
шығармай басылған соң, әскерилердің сценарийі бойынша, солардың қатаң 
қадағалауымен өткізіледі...

Оқиға кезінде Верныйда болған Жетісу облыстық оқу бөлімінің 
меңгерушісі Дінмұхамед Әділов 1928 жылы ОГПУ тергеушісіне: «Гарнизон 
Фурмановқа қарсы шықты», – деп көрсетті.1920 жылғы 17 маусымда 
орталыққа жолдаған жеделхатында Жетісу обләскериревком төрағасы да 
тек гарнизон толқуы жайын сөз еткен: «Ташкент. Турцик. Копии: Крайкому, 
Турккомиссии, Реввоенсовету, Особому Отделу. Исчерпывающие сведения 
о происшедшем Верном волнении гарнизона подробно сообщу письменно 
почтой ближайшие дни. Предсемироблвоенревкома Юсупов. 3678. 17 июня 
1920 г.» 

«Кеңес өкіметіне қарсы жасаған 
ақгвардияшылар мен буржуазиялық ұлтшылдардың 
бүлігі» деген кеңестік тарихи ақпараттың – тым 
әсіреленген, асыра сілтенген, бірақ Фурмановтың 
Алматыдағы әрекетін ақтайтын большевиктік 
хабардан туындағаны анық. Қалалық партия 
комитетінің көзқарасын білеміз, облыстық 
әскери-революциялық комитеттің бағасын да 
шамалауға болады. Қала мен облыста бұл күндері 
шын билік азаматтық мекемелерден сусып, 
әскери басшылықтың қолына өткені айқын. 
Обләскериревком басшылығына Фурмановтың 
сенімсіздік көрсетуі «бүлікке» дейін-ақ басталғанын 
жоғарыда көрдік. Мұны қуаттайтын, 1920 жылғы 
7 мамырда 521-санмен Ташкентке жіберілген хат 
туралы тағы бір дерек Фурманов кеңсесінің архивте 
сақталған құжаттары арасынан кезікті. «Журнал 
исходящих бумаг канцелярии Уполномоченного 
Р.В.С. Туркфронта....» атты тіркеу кітабында: 
«Ташкент. Потуфк с разъяснением сколько 
жалованья получает Юсупов» деген сөздермен 
Түркмайданның саяси бөліміне Юсуповтың 
жалақысының мөлшерін анықтауды сұраған 
жеделхат жіберілгені жазылған. Сонымен, Фурманов 
Алматыдағы обләскериревком төрағасының қандай 
мөлшерде жалақы алып жүргенін де Ташкенттен 
сұрастырады. Өзінің «Бүліншілік» романы мен 
күнделіктеріндегі жазбаларында қарағанда – 
«самаралық жолдасының» жергілікті адамдармен 
кездесіп сөйлесуіне де шүбәлана қараған. Үйіне 

тінту жүргізгені анау.Сонда, Жетісудағы әскери билік буынының өзіне 
тым шұқшиюы жүйкесін әбден жұқартқандықтан,  Юсупов орталыққа – 
Түркаткомға мынандай жеделхат жолдайды: «Ташкент. Турцик. Следствие 
крайнего нервного напряжения связанного службой дни революции 
на ответственных постах советского строительства вызвавшего полное 
расстройство здоровья и упадок сил прошу распоряжения об освобождении 
меня от должности предсемироблвоенревкома с отозванием Ташкент 
так как основании вышеизложенных причин качестве ответственного 
работника полезным быть не могу. Предсемироблвоенревкома Юсупов. 
3677. 17 июня 1920 г.» Бұл телеграмманың гарнизонның толқуы жайында 
толық мәлімет беруге уәде еткен жеделхатпен қоса жолдануына қарағанда 
– «бүлік» тұсындағы Юсупов пен Фурманов көзқарастарының қайшылығы 
қайта үйлеспес тұсқа жеткен.

Алматыға Түркмайдан РВС уәкілінің соңынан келген, алғашқы уақыттарда 
қызметін тікелей соның саясатымен сәйкестендіріп атқарған Жетісу 
облоқубөлім меңгерушісінің – оқиға куәгерінің – дөп басып айтқанына 
күмән жоқ, Верный гарнизоны Түркмайдан ревсоғыскеңесінің уәкіліне 
қарсы болды. Ол орталық өкілі боп дивизия әскери кеңесін басқаруға 
келгелі жақсара қоймаған әлеуметтік жағдайларына жауынгерлер ашық 
наразылық білдірді.Азамат соғысы аяқталып, бейбітшілік орнады-ау деген 
шақта уәкілдің оларды тағы да майданға –өз елінде партизандық соғысқа 
көшуге мәжбүр болған Ферғанадағы басмашылармен шайқасуға айдағысы 
келетініне келіспеді.Алайда Фурманов, большевизмнің Жетісудағы 
эмиссары, өзін кеңес өкіметінің айнасына балайтын. Ол, келесі бір жаңа 
орынға ауысып кету сәтін тосып отырған, жоғарыдағы әскери басшылықтың 
әрдайым қолдау табатынына сенімі зор, революцияның көшпенді солдаты 
Фурманов,өзін ең биік шындықты өмірге енгізуші деп білді. Сондықтан да 
қызыләскерлердің бетіне тік қарауын контрреволюция санатына жатқызды. 
Сондықтан да үлкен саясат мәселесінде «ымырашылдық танытқан» қалалық 
партия ұйымын таратып жіберуге қол жеткізді. Жалпы, Фурманов облыс 
пен қаладағы басшы қызметтердің бәріне өзінің дивизиялас әскерилері 
мен басқа да сеніміне ие болған серіктерін қоюды қамтамасыз етті.3-ші 
Түркдивизия жабдықтау бөлімінің бастығы Позднышев Юсуповтың орнына 
Жетісу облыстық әскери-революциялық комитетінің төрағасы, ал саяси 
бөлім бастығы Кравчук Бекқажен Қашқынбаевтың орнына орынбасар-
төраға болып шыға келіп, жетісулықтардың тыныс-тіршілігін жақсартуға 
білек сыбана кірісіп жатты...

Әскерилер мен қала жатақтарынан әлденеше ондаған адам түрмеге 
қамалды. Майдандық трибуналдың Фонштейн басқарған екі мүшесі бар 
алқасы (37-ші жыл «үштігі» осылай бастау алса керек) тамыз айында 
екі апта бойы 130-дай «айыпкердің» ісін қарады. Іштерінде 30 шақты 
мұсылман жұрттарының өкілдері бар.Не керек, қан төгілмеген «бүлік» 
қан төгумен қорытындыланды: әскери трибунал 12 адамды ату жазасына 
кесті, тағы төрт кісіні атып тастауға сырттай үкім шығарды, ондаған жанды 
әр жаққа жер аударды. «Саяси сауаты жеткіліксіз» болғандықтан оқиға 
мәніне терең бойлай алмай, «қантөгістің алдын алу мақсатымен» әрекет 
еткен, Ташкентке «бүліншілікті жәй ғана түсінбеушілік ретінде бағалап, 
абыржымауға үндейтін» телеграмма соққан Россия Коммунистік партиясы 
Верный ұйымының төрағасы Өзбек Жарболов сот ұйғарымымен Москваға 
жіберілді...

Ағымдағы құжаттардың көпшілігін өзімен ала кеткен Дмитрий Фурманов 
бірнеше жылдан кейін «Бүліншілік» атты әйгілі кітабын жазып шығарды. 
«Бүліншілік» аңызы жетпіс жыл бойы халқымыздың әлденеше буынына 
«патриоттық нәр» беріп келді.Соны қайта қарайтын уақыт жеткен тәрізді.
Осынау даңқты большевиктің жетісулықтарға төрт айда сіңірген қызметінің 
ақиқатын терең зерттеуге алатын кез келді. Биыл аталмыш большевиктік 
классика авторының туғанына 150 жыл, біздің мемлекеттік тәуелсіздігімізге 
ширек ғасыр толады...  

Халқымыздың біртуар перзенті, академик Қ.Сәтбаевтың 
геологиядан басқа ғылымдарда, мәдениет саласында, тарихта 
қалдырған еңбектері мол. Өткен ғасырдың отызыншы жылдар 
ішінде Орталық Қазақстанның шикізат базасын кешенді зерттеу 
негізінде тау-кен инженері Қ.Сәтбаев байтақ 	ңірдегі темір 
құрамдас рудаларға, мұнай мен газға, тас к	мірге жүргізілетін 
геологиялық барлау жұмыстары болашағының зор екенін 
дәлелдей отырып, орталық және республикалық баспас	зге 
тұрақты түрде мақалаларын жариялап тұрғандығы белгілі. 
Академик Қ.И.Сәтбаевтың мемориалдық музейінің қызметкерлері 
Ұлттық Ғылым академиясының тарихында ерекше орын алатын 
ұлы ғалымның мұнай және химия 	ндірісін 	ркендету ж	ніндегі 
деректі болжамдары мен тұжырымды тапсырмалары туралы 
деректерді жиыстыруға ат салысты. Солардың бірі – Қ.Сәтбаевтың 
басшылығымен 1949 жылы Гурьевте (Атырау) Қазақ КСР ҒА-ның  
мұнайға арналған к	шпелі сессиясын 	ткізу. 

Бұл сессияға республикамыздың және бүкіл Кеңес Одағынан 300-ден 
астам көрнекті ғалымдары мен мұнай мамандары катысты. Алты күнге 
созылған сессияда 52 баяндама тыңдалып, Батыс Қазақстанда геология-
барлау жұмысының көлемін кеңейту және оны нәтижелі ету шаралары 
жан-жақты талқыланды («Из дневника 4-й 

(Гурьевской) сессий Академии Наук Казахской ССР». Вестник АН КАЗ 
ССР, 

1949, февраль, №2(17)-С. 137-144).
Бұл сессияда сол кездегі зерттелген оңтүстік Ембі ауданы болашағы 
зор өте көлемді мұнайлы аймақтың шағын ғана бөлігі екендігі 

айтылып, Батыс Қазақстанның басқа өңіріндегі бұданда бай мұнай-газ 
қорын геологиялық-барлау бойынша жұмыстың көлемін кеңейту туралы 
шешім қабылданды. Әсіресе, «қара алтынның» мол қоры шоғырланған 
Каспий тенізінің солтүстік және солтүстік-шығыс жағалауына баса назар 
аудару туралы дәлелді деректер негізінде үкіметке және басқа да басшы 
органдарға тиісті ұсыныстар жолданды. Сонымен қатар, сессияда Каспий 
тенізінің солтүстік жағалауы суының таяз болуы сол маңда алғашқы мұнай 
өнімінің пайда болуына қолайлы жағдай жасағаны айтылды. Бүгін осы 
ғылыми тұжырымның дәл айтылғанына таңдануға болады. Себебі, Каспий 
теңізінің солтүстік таяз бөлігі теңіздің басқа секторларына қарағанда 
мұнайлылығы өте жоғары. Қазақ КСР ҒА осы ғылыми сессиясын Гурьевте 
(Атырау), яғни Батыс Қазақстан мұнай өнеркәсібінің орталығында өткізуі 
кездейсоқ емес еді. Себебі, академик осы өңірдегі мұнай өнеркәсібінің 
зор болашағын өзінің ғылыми сезімталдығымен және тәжірибелі 
маман ретінде сезінді. Осы кезден өңірдің табиғи ресурстарын анықтау 
мақсатында үлкен көлемді зерттеулер жүргізіле бастады.

Бұл мәселеге академик әрқашан ерекше көңіл бөліп отырды. Мысалы, 
1959 жылы Атырауда Қ.И.Сәтбаев пен облыстық партия комитетінің 
бірінші хатшысы Н.Д.Оңдасыновтың бастамасымен  Қазақ КСР ғылым 
Академиясының геология министрлігімен біріктірілген ғылыми-
техникалық конференциясы өткізілді. Оның жұмысына мұнай мен газға 
қатысы бар 410 маман мен ғалымдар қатысып, Жайықтың оң жағында, 
әсіресе Маңғыстау түбегінде мұнай мен газдың мол қоры бар екенін 
ғылыми дәлелдеп берді.

Асқар таудың биіктігі етегінде тұрғанда аса сезілмей, содан ондаған 
шақырым  ұзай барып артыңа қарағанда ғана байқалатыны сияқты, 
Қаныш ағадай арыстың сол жылдардағы тынымсыз қам-қаракеті қазір 
де, жарым ғасырға жуық уақыт өткен соң айқынырақ танылып отыр. 
Бүгінде «Ғасыр жобасы» атанып, күллі әлем жұртшылығын таңғалдырып, 
әрі қызықтырып отырған ауқымды істі ғалым-геолог түбек қойнынан 

Жер реформасы ж	ніндегі мемлекеттік комиссиясының екінші  
отырысы 21 мамырда, қоғам белсенділері жұртшылық 	з ойларын 
білдіретін республикалық митинг 	теді деп белгілеген күнде болды. 
Еліміздегі билік буындарының бұл митингіні «мәселе мемкомиссияда 
қаралып жатқандықтан, қажетсіз» деп санап, болдырмау бағытында 
к	птеген іс-шараны жүзеге асырғаны мәлім. Басқасын былай 
қойғанда, электронды  ақпарат к	здерінің бірқатары бұғауға түсті, 
ашылмады. Сол себепті Комиссия мәжілісі барысынан бұдан бір апта 
бұрынғы алғашқы отырыс кезіндегідей жедел хабар, қажет мәлімет 
алу мүмкін болмады. Ал отырыстан кейін мемлекеттік комиссия 
т	рағасы, премьер-министрдің орынбасары Бақытжан Сағынтаев 
баспас	з үшін айтқан хабарға қарағанда, мәжілісте жер сату мәселесі 
қаралыпты.  

ЕЛ ТА�ДЫРЫНА  ЕЛЕУСІЗ  �АРАМАЙЫ�
пікірлерін баспасөз беттерінде жария еткен көптеген экономист және 
заңгер ғалымдардың, саясаткерлердің, қоғам қайраткерлерінің, ел 
тағдырына бейтарап қарай алмайтын өзге де жандардың айтқандары 
комиссияда ескерілмеген. Осы жолдар авторының да алғашқы отырыстан 
кейін жария еткен жазбасы елеусіз қалғаны анық. Яғни, ел тағдырына 
елеулі әсер ететін күрделі, мәні зор осы мәселеге ең алдымен тарихи 
әділеттілік тұрғысынан келу қажеттігі комиссияны бұл отырысында да 
толғандырмаған. Рас, күдер үзу ерте, өйткені, комиссия төрағасы атап 
айтқандай,  белгілі бір түйін жасау алдағы отырыс еншісінде...

Осы екінші отырыс қарсаңында өткен бір маңызды жиында Президент 
Назарбаев Жер кодексін жетілдіруге бағытталған ұстанымды жер 
реформасы бойынша құрылған арнайы комиссияның жасап шығатынына 
сенетінін айтты. Биыл тәуелсіздіктің 25 жылдық мерейлі белесі екенін, 
осы кезеңде бізге сырттан көз тігіп, сынай қарап отырғандардың көптігін 
еске салды. «Әлем алдында ұятқа қалмай, күрделі мәселені сындарлы 
сұхбатпен шеше алатынымызды паш ете білуіміз керек» деп, даулы 
заңнаманың халық көңілінен шығатын нұсқасы жасаларына үміт артты. 
Ал осы күндерге дейін тау баурайынан, су қоймалары жағаларынан, өзге 
де шұрайлы алқаптардан сатылған жерлердің жалпы жұрттың тыныс-
тіршілігіне қандай қолайсыздық туғызғанын көрген халық алғашқы 
митингілерде өкімет орындарына нақты талаптар қойған. Тап сол 
талаптарын негіздеп, 21 мамырда да жария етуге бекінгендіктері әлемдік 
өрмектор желілерінде келтірген пікірлерінен анық аңғарылатын.  Алайда  
республикалық митинг өткен жоқ. Себебі оны билік халықпен тікелей 
диалог ретінде көргісі келмеді. Сондықтан қалалар мен ауылдардағы 
тиісті өкіметтік буындар жер реформасына байланысты митинг өткізуге 
рұқсат етпеді. Алматыда халық жиналмақшы болған басты алаңдарды 
алдын-ала қоршап алып, ешкімнің аяғын бастырмау өз алдына, топталып 
көшеде келе жатқандарды полиция қызметкерлерінің әй-шәй жоқ 
ұстап алып, автобустарға күштеп отырғызып әкетуіне жол берді. Осылай 
еліміздің негізгі де басты заңы боп табылатын Конституция әр азаматқа 
берген құқықты билік буындары, салалық министрлер, жергілікті өкімет 
өкілдері жоққа шығарды. Құдды советтік дәуірдегідей, 1986 жылғы 
желтоқсан айындағыдай, озбыр жазалаушы кейпінде әрекет етті. Яғни, 
азаматтардың конституциялық құқтарын аяққа таптау жолымен, олар, 
өкінішке қарай, елімізді әлем жұртшылығы алдында ұятқа қалдырды. 

Рас, бүгінгі биліктің бетке ұстайтын, шерулер, митингтер өткізу 
тәртібі туралы заңы бар. Осы 21 мамыр қарсаңында еліміздің бас 
полицайы соны алға тартып, рұқсатсыз жиынға жиналғандарды қуып 
таратуға полицияның қақылы екенін, тәртіпсіздік көрсеткендерге күш 
қолданылу ықтималдығын айтып алдын-ала қорқытқаны бар. Сөйтіп, 
Конституциядан биік боп шыққан. Шынтуайтына келгенде, заң біткен 
азаматтардың Конституцияда тұжырымдалған құқықтарын қамтамасыз 
ету үшін жасалуға тиіс екеніне ешкім шәк келтірмесе керек. Яғни, жұрт 
митинг өткізгісі келсе, оның алаңсыз, дұрыс өтуіне күштік құрылымдар 
қоғамдық тәртіпті қадағалап тұру арқылы септесуге тиіс деген ой өз-
өзінен туындайды. Сонда билік халықтың мұң-мұқтажын өз аузынан 
тікелей естиді. Осылай өкіметіміз өздерінің халықпен бірлігін көрсете 
алады. Президент Назарбаев атап айтқандай, көп мемлекет «бірлігі 
болмағандықтан берекесі кетіп, неше жылдық еңбегі зая болып, дамуы 
кері кеткен». Құдай осыдан сақтасын. Демек, өкіметтің Конституцияны 
шектеп, бұзуына жол беріп отырған заңның да тездетіп түзетілгені жөн.

Бұл күндері жер үшін шынымен жаны ауыратындардың бәрі өз сөзін 
айтып келеді, әлі де айтқысы келеді. Соларды билік тыңдаса, естісе, тиісті 
қорытынды шығарса дұрыс болар еді. Ал   комиссия келесі мәжілісінде 
ұлт мүддесіне шын мәнінде жауап бере алатын қорытындыға келеді деп 
үміттенеміз. 

Бейбіт ҚОЙШЫБАЕВ

Ақтөбе облыстық қоғамдық кеңестің кезекті отырысында бүгінгі күні 
жұртшылық назарын аударып отырған жер мәселесіне қатысты жайлар күн 
тәртібіне қойылды. Мұнда пікірсайыстар барысында айтылған ұсыныстар 
мен пікірлерді жинақтап, республикалық комиссия қарауына жіберу туралы 
ортақ шешім қабылданды.

Аталған жиынға кеңес мүшелерімен қатар, жергілікті биліктің, қоғамдық 
бірлестіктердің, саяси партиялардың өкілдері қатысты.

Қоғамдық кеңестің төрағасы Қуаныш Елубаев жер заңдылығындағы 
өзгерістерге жұртшылықтың бейжай қарамауына байланысты халық 
арасында қызу талқылаулар жүріп жатқанын еске алып, мәселенің мәнісіне 
қатысты жиналғандардың ой-пікірлерін ортаға салуды ұсынды.

– Бізді алаңдататын жайт  – кейбіреулердің Қазақстанда жер 
шетелдіктерге сатылады деген жалған ақпарды таратып жіберуі. Мұның 
өзі көпшілік арасында дүрбелең туғызып, түсінбестіктерге жол ашты. 
Соған байланысты түсіндіру жұмыстары жандандырылды, Елбасымыз Жер 
Кодексінің жекелеген тармақтары бойынша белгілі бір мерзімге мораторий 
жариялады. Президенттің тапсырмасымен арнайы комиссия құрылып, 
жұмыс істеуде. Біздің мақсатымыз – нақты іс-шаралармен жұртшылықты 
айқын хабардар ету, — деді Қуаныш Елубаев.

Облыс әкімінің орынбасары Мұхтар Жұмағазиев жер реформасының 
негізгі ережелеріне тоқталып, облыс аумағында атқарылып жатқан шаралар 
туралы жан-жақты баяндап берді. Аталған мәселе бойынша жағдайды 
тұрақтандыру үшін жергілікті билік тарапынан қолға алынған жұмыстар 
желісін таратты.

Жерді тиімді пайдалану мәселелерін тілге тиек еткен ол ауылдарда 
кооперация құру арқылы көптеген түйінді жайлар тетігін табатынын өз 
сөзіне арқау етті. Бұл ретте Әйтеке би ауданындағы Аралтоғай ауылындағы 
жақсы тәжірибені мысалға келтірді.

Облыстық мәслихаттың депутаты, «Айс» ЖШС директоры Марат 
Итеғұлов, философия ғылымдарының докторы, профессор Алтай Тайжанов, 
Нағашыбай Шәйкенов атындағы қоғамдық қордың жетекшісі Серожатдин 
Барышев, облыстық ардагерлер кеңесінің төрағасы Кеңес Бірманов, 
облыстық жер қатынастары басқармасының басшысы Қабай Сәрсенғалиев, 
облыстық ішкі саясат басқармасының басшысы Ербол Нұрғалиев және 
басқалары өздерінің көңілдеріндегі ойларын ортаға салды.

Жер мәселесі бойынша азаматтарды қабылдау Т.Ахтанов атындағы 
облыстық драма театрында да өтті. Оған Ақтөбе қаласы әкімінің орынбасары 
Қуантқан ӘЛІМОВ және бірнеше сала мамандары қатысып, тұрғындар 
сұрағына жауап берді. 

– Білуімізше, бұған дейін шағын жерлерді сату, жалға беру жүзеге асып 
келді. Шетелдіктерге жерді жалға беру он жылдан аспаған, енді оның мерзімі 
25 жылға ұзарғаны халықтың наразылығын тудырса керек. Елбасымыз 
«жер шетелдіктерге жалға берілмейді» деп нақты ұстанымын айтты, енді 
даурығудың қажеті жоқ деп ойлаймын – деді Қуантқан Мырзабекұлы.

ЖЕРГЕ ҚАТЫСТЫ 
МӘСЕЛЕЛЕР ТАЛҚЫЛАНДЫ

Жеркомиссия мәжілісінде «жер сатылмасын», сондай-ақ, «жоқ, 
сатылсын» деген ұсыныстар болған көрінеді. Шамасы, сату жағындағылар 
басымдық көрсетсе керек, комиссия мүшелері жерді қалай сату керектігі 
жайында ойласыпты. Жерді сату үдерісін кім жүргізеді, сонау өкілет 
берілген қызметкер қандай жерді қанша көлемде сата алады деген 
мәселелер талқыланған сияқты. Комиссияны басқарып отырған үкімет 
басшысының орынбасары жер сату бір ғана әкімнің қолында болмауы 
керек деп есептейді екен. Өйткені халықты «бұл мәселе де толғандырады», 
сондықтан «оны қоғаммен келісу керек». Жалпы, екінші отырыста 
айтылған пікірлер мен ұсыныстардың барлығы сараланып, бір жүйеге 
келтірілмек. Сосын комиссияның осы мәжілісінде құрылып, басшылары 
сайланған жұмыс  топтарында мұқият талқылану көзделген. Осындай 
мәлімдемесінен соң комиссия төрағасы келесі отырыстың күн тәртібінен 
хабардар етті. 28 мамырда өтпек үшінші отырыста мемкомиссия жерді 
шетелдіктерге жалға беру-бермеу мәселесін талқылауға кіріспек екен. 
«Содан кейін, осы үлкен екі тақырып айтылып, талқыланып біткеннен 
соң, халыққа шығатын шығармыз, – деді комиссияға басшылық жасаушы 
вице-премьер, – ол үшін де өзіміздің позициямыз, ұсынысымыз болу 
керек. Ондай ұсыныс болмаса, жай халыққа бару қисынсыз, олар да 
біздің ұсынысымызды күтіп отыр».

Міне осылай. Мемлекеттік комиссия төрағасының бұл мәлімдемесіне 
қарағанда, мәселе құқық, экономика жақтарын қарайтын және заңды 
түсіндіретін, орындалуын қадағалайтын төрт салалық топта пысықталып 
алып барып, ел-жұртқа жеткізілмек. Яғни, жер реформасын әу баста 
нобайланған жолмен жүргізу бағытын комиссия әзірге өзгертпеген. Жер 
кодексіне енгізілген күдікті баптарға халықтың сәуір айында дүркірей 
қарсы көтерілуінің түп себептері терең сараланбаған. Демек, жерді 
қазіргі таңда пайдалану тәжірибелері, жерді сату, шетелдіктерге жалға 
беру салдарынан болуы ықтимал өзгерістер жөнінде талдауларын, ой-

СӘТБАЕВ ЖӘНЕ ҚАЗАҚТЫҢ МҰНАЙЫ

алғашқы мұнай фонтаны атқылаған жылдардан кем дегенде 15-20 жыл 
бұрын көрегендікпен болжап, сол байлықтың ел кәдесіне тезірек асуына 
жол ашып кеткені кемеңгерлігі демеске таңымыз жоқ.

Академик Қ.И.Сәтбаевтың батыс аймақты дамытуға, әсіресе мұнай газ
корын іздеуге, табуға қосқан баға жетпес ғылыми, практикалык 

еңбектері әзірше толық ескерілмей келеді. Ол кісінің бұл туралы  
сіңірген еңбектерін аздаған мамандар, онын өзінде сол тарихи күндерді 
өз көзімен көрген адамдарға ғана белгілі. 

Ұлы ғалымның Маңғыстау түбегінің қойнауынан алғашқы мұнай 
атқылаған жылдардан 15-20 жыл бұрын көрегендікпен болжам айтқанын 
Саламат Мұқашев өзінің «Өткенді оймен шолғанда» кітабында жазады. Ол 
кісі сол жылдары Маңғыстау обком партиясының бірінші хатшысы болып 
қызмет атқарған. Сондай-ақ, бұрынғы геология министрлері Ш.Е.Есенов 
пен С.Е.Шақабаев, геология министрінің бұрынғы орынбасары 
Б.М.Қуандықов Маңғыстау түбегінде мұнай қорын молайтуға Қаныш 
Имантайұлы өткізген ғылыми мәжілістердің және өзінің тікелей 
араласқанының шешуші рөл атқарғаны жөнінде талай мемлекеттік 
маңызы бар іргелі жиындарда айтқан-ды.

Академик Қ.И.Сәтбаев – қазақ зиялыларының бірі ретінде өз 
бойындағы нағыз ғалымның болмыс-бітімін және өз дәуірінің азаматтық 
тамаша касиеттерін сіңіре білген, оны түгелдей ғылымға арнаған, 
отанына адал болған жан. Ол орыс және қазақ тілдерінде көптеген 
ғылыми енбектер жазды. Қазақстаннын мұнай-газ қоры туралы 
«Қазақстан – менің отаным» атты мақаласында (Алматы, «Ғылым» 1999. 
318-372-бб.) былай дейді: «Жер астының бір байлығы – мұнай. Бір кезде 
республикамыз мұнай мен табиғи газға тапшы болатын. Оның себебі 
КССР-ның бұрынғы мұнай  өнеркәсібі министрлігі тарапынан Орал-Ембі 
бойындағы кеннің маңызы жете бағаланбауы және осы өңірдегі кендерді 
ашудың өте баяу қарқынмен жүргізілуі. Таяу жылдар ішінде Қазақстан 
үлкен мұнай, қуатты газ өнеркәсібінің (еліміздің үшінші Бакуы) иесі  
болмақ. Қазір Батыс Қазақстан осы байлықтың ордасы болып отыр. 
Маңғышлақта, Оңтүстік Ембіде табылған мұнай өзінің сапалылығы, қоры 
жағынан Бакудікінен кем түспейді. Ал, Ақтөбе даласындағы табиғи 
газдың мол қоры жатыр. Сөйтіп, Қазақстан таяу арада газ, мұнай өндіру 
жөнінен КССР-да алдыңғы қатарға шығады».

Академик Қ.И.Сәтбаевтың ұйымдастырушылық қабілетінің 
нәтижесінде мұнай-газ проблемасымен шұғылданатын бірнеше 
ғылыми-зерттеу мекемелері қысқа уақыт ішінде ашылды. Академияның 
геологиялык ғылымдар институтында 1954 жылы Қ.И.Сәтбаевтың тікелей 
басшылығымен ең алғаш рет мұнай геологиясымен айналысқан жеке 

топ құрылды. Қ.И.Сәтбаев ұлттық ғылыми мамандар даярлауда аса көп 
еңбек атқарды. Басқа саланы айтпағанның өзінде мұнай-газ саласына 
жас, білікті мамандарды тартып, оларды тәрбиеледі. Белгілі ақын, 
Қазақстанның еңбек сіңірген қоғам қайраткері, Қ.И.Сәтбаев атындағы 
халықаралық қордың төрағасы Кәкімбек Салықов: «Келесі көп айтыла 
бермейтін нәрсе – қазіргі Маңғыстау мұнайының ашылуына мұрындық 
болған да Қаныш Сәтбаев. Осында барлау жұмысын жүргізгендердің 
«мұнда мұнай жоқ» деп кеткелі жатқанын естіген Қанекең өзі ұшып келіп 
істі қайтадан қолға алады. Министрмен сөйлесіп, қаражат бөлгізеді. 
Барлау картасын өзі жасап береді. Осылайша Маңғыстау мұнайы 
ашылған» («Аңыз адам» журналы, №13(49) шілде 2012 жыл, 17-бет).  
Академик Қ.И.Сәтбаевтың Батыс Қазақстан өңірінің өндіргіш күштерін 
дамту, әсіресе мұнай-газ қорын барлау жұмыстарын дұрыс жолға қою 
туралы қажырлы еңбегі туралы Қазақстан үкіметін көп жылдар басқарған, 
көрнекті қоғам қайраткері Нұртас Оңдасынов былай деп естелік айтқан: 
«Қазақстанда мұнай өндіруді мейлінше көбейту және газ кендерін табу 
мақсатына арналган Гурьевте екі рет жалпы одақтық мағынасы бар кеңес 
өткізілді. Оларға мұнай мен газға қатысы бар көптеген мамандар мен 
ғалымдар қатысты. Ғалымдар Жайықтың оң жағында, әсіресе Маңғыстау 
түбегінде мұнай мен газдың мол қорлары бар екенін ғылыми дәлелдеп 
берді. Бұл Маңғыстауда үлкен көлемде барлау ісін ұйымдастыруды талап 
етті. Ол үшін Ембі мұнай бірлестігінің қарамағынан барлау бөлімін ашып, 
оны Қазақ КСР Геология министрлігіне беру керек болды. Осы жөнінде 
Гурьев облыстық партия комитеті республиканың басшылық органдарына 
ұсыныс енгізді. Бұған бірлестік басшылары тікелей қарсы шықты. Бұл - 
көп жылдық үйреншіктіліктің салдары. Өйткені, осы уақытқа дейін мұнай 
барлауы Ембінің бойындағы ескі кәсіпшіліктердің төңірегінде жүргізіліп 
келген-ді. Маңғыстауда зор көлемді барлау жүргізудің қиындықтарын 
біле тұрып, бірақ оның зор болашағын сезе білген Ғылым Академиясы, 
оның президенті академик Сәтбаев, облыстың ұсынысын толығымен 
қолдады. Сонымен қатар, бұл жаңа да қиын істі ғылым негізімен жүргізу 
үшін Гурьевте қолма-қол Мұнай және табиғи тұздар ғылыми зерттеу 
институтын ашып берді. Бұл - Қанекеңнің көрегендігі еді. Қазір Қазақстан 
мұнай мен газ өндіруде қандай орын алатыны мәлім» (Нұртас Оңдасынов. 
Тұңғыш президент. Заңғар Қ.Сәтбаев туралы естеліктер. Алматы, «Айкос», 
1999. 24-25-бб.).

Қазақстан Республикасының Президенті Н.Ә.Назарбаевтың «Абай» 
журналының сауалдарына жауап беріп, ұлтымыздың ұлы тұлғалары туралы 
ой-толғамын әнгіме еткені жұртшылыққа мәлім. Нұрсұлтан Әбішұлының 
сол дәстүр бойынша халқымыздың біртуар перзенті, академик Қаныш 
Имантайұлы Сәтбаев туралы:  «Бүгінде «Ғасыр жобасы» атанған Маңғыстау 
мен Атыраудағы мұнай мен газдың орасан зор қорын көп жылдар бұрын 
болжап, соны тезірек табу үшін жасаған қам-қарекеті... Одақтық үкімет 
басшылары алдындағы зор беделімен жүзеге асқан ұлан-ғайыр, әрі мәңгі 
игіліктер», - дейді..(Сәрсеке М., Жиырмасыншы ғасырдың ұлы тұлғасы. 
(Н.Ә.Назарбаевпен сұхбат.) «Қазақ әдебиеті». 1999. №15. 9-І6 сәуір. 
4-5-бб).

Мұнай ел игілігі, осы «қара алтын» халқымыздың тұрмысын арттырып, 
қазақ елінің өркендеуіне себепші болып отыр. Атырау – қазір қазақ 
мұнайының астанасы. Осы батыс аймақта мұнай-газ қорын іздеуге, табуға 
мұрындық болған академик Қаныш Имантайұлы Сәтбаев есімі әрқашан 
да халқының біртуар ұлы ретінде есте қалады. 

     Б.АЙТМҰХАМБЕТОВА, 
 академик Қ.И.Сәтбаевтың мемориалдық 

                                                                музейінің директоры, ҚР 
мәдениет қайраткері                                   

                          Ш.ЖҰМАБАЕВА,
 академик Қ.И.Сәтбаевтың мемориалдық музейінің

                                                    ғылыми қызметкері

ПОЭЗИЯ Үш қоңыр

1989 жылы Қызылорда облысы, 
Шиелі ауданы, А.Жақаев атындағы 
ауылда туған. 14 жасында елге сыйлы, 
	нерлі әке-шешеден бірдей айрылып, 
т	рт апа-қарындастырымен жетім 
қалады. Бойын буған табиғи дарын 	лең 
жаздырып, ән шығартады. Қазанғап 
атындағы Қызылорда музыка колледжін 
бітіреді. Бірнеше мүшәйраларда бақ 
сынайды. Бүгінде Сыр 	лкесіне танымал 
асаба, сазгер. Әндерін белгілі эстрада 
әншілері Роза Әлқожа, Үкітай Ерниязов 
орындап жүр. 

АРДАҒЫМ

Жанарыңнан нұр жарқ еткен кезде,
Сүйсіне қарап әндеткен кезде...
Сен менің бағым, сен менің барым, 
Бақ таба алмаспын өмірден өзге,
өзіңнен өзге.

Қайырмасы:
Ақ таңым менің, 
Тәтті әнім менің,
Көңілімдегі бақта гүлдедің.
Өзіме ғана жарасып туған,
Аппағым менің, 
аппағым менің. 

Қуаныш кернеп бойымды шіркін,
Таба алдың, жаным, ойымның кілтін. 
Мұңды жылдарды ұмыттырады,
Өзіңмен өткен көңілді бір күн. 

Сөздерің сенің лебіз-тілекті,
Жан сарайыма әсем гүл екті
Ауыр тірліктен арылып еңсем,
Сезініп жүрмін ғазиз жүректі. 

НАЙЗАҒАЙ КӨҢІЛ

Сезімнен қуат-күшіне ердім,
Өмірдің сынақ ісіне көндім
Аңсаумен талай, шаршау
Ақыры сені түсімде көрдім. 

Қайырмасы:
Жүруші ем сені айнала торып,
Алды-артымды да болжамай тұнық.
Қашанғы бұлттай жабырқай берем,
Жарқ етейінші найзағай болып.

Шын айқайымдай жаңғырған әнім,
Бойымда барда алғыр талабым.
Доғалғы қолмен бұзып шығармын, 
Шойын қақпалы тағдыр қамалын.

Аққуы болсаң шалқар көлімнің,
Өзіңе үлкен артар сенімім. 
Жанартау-жүрек жарыла жаздап,
Дариядай тасып дархан көңілім. 

НЕГЕ МАҒАН СЕНБЕЙСІҢ?
Ұшып келіп қиялардан,
Көкірегіме ұялаған.
Үмітіме нәр аламын,
Өзің жайлы қиялдардан.

Қайырмасы: 
Неге маған сенбейсің?
Көңіліңді бөлмейсің?
Кездесуге келмейсің сен.
Біліп тұрып білмейсің, 
Көріп тұрып көрмейсің,
Аққуы жоқ көлдейсің сен. 

Көптен бері жаным жүдеп, 
Аласұрды алып жүрек. 
Мүмкін емес ойланбауың,
Мені неге сағынды деп.

Буырқанып, бұрқанғанда,
Жүрегімнен жыр тамғанда.
Шабытымның шыңы болшы,
Әсем әнім шырқалғанда. 

ЗЕРЕГІМСІҢ

Талғамым таудан биік,
Жүрекке арман жиып.
Жүргенде торығып өзіңе жолығып,
Бір көріп қалғам сүйіп. 

Қайырмасы:
Зерделі зерегімсің,
Тұп-тұнық тереңімсің.
Көгімде күн болған,
Көңілге жыр болған,
Сен менің өлеңімсің.

Арзанға алданбайсың, 
Қолыма қонғандайсың
Санаң бар сабырлы, соның ғой қадірлі
Мен күткен ақмаңдайсың. 

Ерекше, ерегімсің,
Өзіңе сенімін шын.
Таңыма сән болған,
Жаныма ән болған, 
сен менің керегімсің. 

БЕЛГІСІЗ

Өз жүрегім өз санама көнгісіз,
Мен өзіңді сүйем адам сенгісіз.
Әрдайым да болғым келед жаныңда
Бірақ қалай жолығарым белгісіз.

Қайырмасы: 
Кездесу де келмей қойды ыңғайға,
Алабұртып жолығатын күн қайда?!
Бірін-бірі қалап тұрған қос көңіл
Өзгелердің қарсылығын тыңдай ма?! 

Тағдыр жазып қосылғанда екеуміз, 
Осы күні қалай болар екенбіз.
Кейде солай қиялдаймын, ал шындық,
Өмір бақи армандаумен өтерміз. 

Пенделерге тағдыр басын иіп пе?
Талай жандар жүрген шығар күйікте.
Арман болып бірімізге біріміз,
Қалғанымыз жөн болар-ау биікте. 

СЕН ҮШІН

Шарпығасын махаббатың лебі шын,
Өлең қылдым қиялымның жемісін.
Сағындым ғой сені деген сөзіңді,
Естігенім қандай ғажап мен үшін

Қайырмасы:
Сен жанымның емісің,
Сүйем, жаным, сені шын.
Қолдан келген барымды
Жасар едім сен үшін.

Қол ұстасып қыдырайық ел ішін,
Екеумізді игі жанға телісін.
Кездесе алам бүгін деген сөзіңді,
Естігенім қандай рахат мен үшін.

Өмір бойғы табайық та келісім,
Қосыла алмай жүрген жандар кемісін.
Мен де сені сүйем деген сөзіңді,
Естігенім қандай бақыт мен үшін. 
 

МӨЛДІР КӨҢІЛ
Жаққан өзің арманның алауын да,
Аймалаған сиқырлы самалым да.
Көзімді алмай үздігіп қарадым да,
Риза болдым жып-жылы жанарыңа. 

Қайырмасы:
Мөлдіреген көңілімнң көліндей,
Аялаған арманым бар менің де.
Шын бақытың мен болайын сенің де,
Орнап қалдың сеніммен көңілге.

Ерік беріп ерекше күш-ағынға,
Балбырап махаббаттың құшағында.
Қанаттанып жетемін мен қасыңа,
Бұлттарменен жарысып ұшамын да. 

Жетейік тек сезімнің ғажабына,
Міндет емес күю тек азабына.
Апарайын бақыттың базарына,
Мұң салмай сенің таза ажарыңа.

Сан сәттер дүниеде бастан өткен,
Ерлеген ер есімін мақтан еткен.
Кей сәттер көкіректе қалып кеткен,
Ердің де ержүрегін елжіреткен.

Шығыпты сұлтан шаһар шалғайына,
Қарапайым халқының маңдайына.
Естісе ел аузынан қыпшақ үнін,
Есіне түсірер ме бала күнін.

Қай заман қолды болып елден кеткен,
Ер еді еріксіздің күйін кешкен.
Жадында жаңғырығы зарлы үннен,
Қалған-ды алыс дауыс «көкелеген».

Қиырсыз Дешті қыпшақ даласынан,
Есінде көмескі үн қалды қайдан.
«Ей, жалған, қайда елім, туған жерім?»,
Дегендей ойда ма еді сонда сұлтан.

Жусаны ма елінің еске түскен,
Дұшпаны ма әкенің қанын төккен.
Еңіреген ананың көз жасы ма,
Көргенде жау қолында ұлын кеткен.

Жадында жау қолында еңірегені,
Желкелеп өзін атқа өңгергені.
Өзі ме өксіп сонда «көкелеген»,
Есінде еміс-еміс бар білгені.

Қолды болды, құл болды, өсті бала,
Текті бала тегінен кем қала ма.
Өткені-кеткеніне көзі жетпей,
Көншімеген көңілі жай таба ма.

Қатал тағдыр сынағын өткен талай,
Әскери өнер шыңдай сегіз жылдай.
Тұмсығы тасқа тисе мұқалмаған,
Жүрегінің түгі бар жас қырандай.

Мысырда Бейбарыстай талай қыпшақ,
Тағдыр айдап шет кеткен елден жырақ.
Бейхабар жүрмес елден есті ұрпақ,
Ер көңілін көншітпес «ұзынқұлақ».

Дешті Қыпшақ ел қайда, Мысыр қайда,
Мысыр жай да сан шақырым шалғайда.
Бейбарыс «елім» деген ер болмаса,
Алтын орда ханына хат жолдай ма.

Қандай күш алыстарын жақындатқан,
Ұлы дала үні ме шалғай жатқан.
Тақсыр хан, ұлы сұлтан тіл табысқан,
Сыйласқан сыйына сай сый алысқан.

Жағадан алған жауы жанталасқан, 
Ол заман Батыс-Шығыс қарсыласқан.
Өз дінін – өктем үнін ұран қылып,
Мұсылманға қас дұшпан күш сынасқан.

Болмаса сын сағатта ер намысты,
Бермесе сыртқы жауға тойтарысты.
Ер болмаса қыпшақтың Бейбарысы,

Атанар ма «жаужүрек жолбарысы». 
Жау десе түсі суық қырғи-қыран,
Дұшпанға тыныштығын таптырмаған.
Ер депті Евфратты жүзіп өтіп,
Бір өзі талайын жер жастандырған.

Моңғол-татар басқа да басқыншылар,
Қандыбалақ құзғын ба жемтік құмар.
Көр ме екен өзгені тең көрмеген,
Бөрі ме жортқанда көзді жұмар.

Өмір-өлім арпалыс шайқас өткен,
Кештерде мәмлүктер әуендеткен.
Жалған өмір жайында жыр есіткен,
Қастың да тас жүгерін жыр жібіткен.

Бір өмірің келер де кетер деген,
Әуені әркімге де әсер еткен.
Мұсылман иман күшін сезген дұшпан,
Бейбарыс қол астына өте берген.

Қасына да әмірші қорған болған, 
Тұтқынға қолға түскен талап қойған.

Сүндет салтын сақтаған, дін жақтаған,
Мәмлүк қатарында жан сақтаған.

Ел басқарды әмірші, қол басқарды,
Әскері алды берік қамалдарды.
Батылдығы баршаға болды аян,
Атағы Бейбарыстың жерді жарды.

Атақ-даңқы әйгілі ұлы сұлтан,
Болса да аса байлық қаламаған.
Деген екен: «Керегі шайқастарда,
Ат болса, қылыш болса, болды маған».

Шайқаста айқасса күш күштіменен,
Жеңіске жетер білек күшіменен.
«Ат болса құстай ұшқан, - депті сұлтан,
Жеңіс келер қылыштың жүзіменен». 

Жау бар ма, алынбаған қамал бар ма,
Әмірші қол бастаған замандарда.
Тайсалған айбатынан Бейбарыстың,
Мыңдаған қол бастаған моңғолдар да.

Әмірші билік еткен шаһарларда,
Салынған салтанатты сарайларда.
Мұсылман үні үдеп тұрды әуендеп,
Бейбарыс мешіт салған маңайларда.

Дін қолдаған мұсылман елге қорған,
Бейбарыс атын Мысыр ұран қылған.
Деген екен: «Теңселген дүниеде,
Мұсылманға бір қорған – ұлы сұлтан».

Бейбарыс құлдан сұлтан болған кісі,
Бүкіл Ислам әлемі әміршісі.
Деп жазды жылнамашы замандасы,
Жеңістер жеңімпазы – күш Атасы.

Ислам тарихында қалды дерек,
Айбынды депті дені өте сергек.
Жаратқан берген екен ерге жүрек,
Сын сағатта жіберіп елге көмек.

Заман екен қырық жыл қырғын деген,
Отыздың бесеуінде таққа мінген.
Он жеті жылдай сұлтан билік еткен,
Елудің екеуінде мәңгі кеткен.

Ислам туын тіккен заманында,
Бейбарыс аты аңыз ел аузында.
Ұлы сұлтан бабаға тағзым еткен,
Нұрлы сұлтан елбасы сапарында.

Түспеген ешкім жерге көк жүзінен,
Кімдер өтпес бұл жалған дүниеден.
Дегенмен, кімдер білген түзде жүрген,
Топырақ бұйырарын өзге жерден.

«Жүргенше өзге елде сұлтан болып,
Жүріңдер өз еліңде ұлтан болып», –
Деген бар ел аузында қалған қайдан,
Қалған ба бабалардан баяғыдан?..

Кей-кейде оралады ойлар маған,
Бейбарыс туған жерін сан ойлаған.
Жас келгенде еліне жетуді аңсап, 
Толғанды ма торығып іштей сұлтан.  

Сан сәттер, сансыз сәттер - заман өткен,
Ерлеген ер есімін мәңгі еткен...

Қалназар САҒАТ

БЕЙБАРЫС  СЎЛТАН

МЕН ЌАЛМАЙМЫН ҐМІРДІЅ ЌАЛЌАСЫНДА,
АЛЛА БЕРГЕН ҐНЕРДІЅ АРЌАСЫНДА

Товарищи... то есть, дамы... а-а-а... извините, ханымдар и мырзалар! 
Бүгінгі собраниеміздің повестке днясындағы вопрос біреу: «Ұжымдағы 
государственный языктың жағдайы туралы».

Докладчик мен өзім, то есть ұжымның басшысы Большевиков Жаңақазақ 
Коммунистович.

Да, ханымдар и мырзалар! Я сразу могу сказать, что бізде гос язык жақсы 
развивается. Например? Я сам несколько лет назад қазақша білмедім. 
Теперь сами видите, даже қазақша доклад жасап тұрмын. Но бізде немножко 
кемшіліктер бар. Например, іс қағаздары еще на русском нетіп жатыр. Мен 
ойлайм, бұл вопросты переводчик алып неғыламыз... І-і...шешеміз.

В прошлом году бізге бюджеттен көп ақша бөлінді. Госязык үйрену үшін. 
Год оқыдық. В результате, вот Шүлдірбай Мәңгүртович пять слов, Орыскүл 
Шалақазақовна десять слов үйренді. Молодцы! Біз на этом же собрании 
оларға денежный премия береміз. Подойдите, пожалуйста? Шүлдірбай 
Мәңгүртович. Вот вам Орыскүл Шалақазақовна, десять тысяч теңге. 
Спасибо... То есть коп-коп рахмет вам. Біз еще раз газетке береміз, мақтап.

Ханымдар мен мырзалар! Давайте қазақша сөйлеңдер. А то совсем скоро 
бәрі госязыкке өтет, тогда қиын болат. Вообще, біз почему изучаем только 
госязык-ты? Ведь елбасы сказал же, развивать всех языков, пусть и бізде де 
звучат многоголосье языков. Госязыкке преимущество беру дурыс емес...

Ну, ханымдар мен мырзалар, сіздер мені конечно извините, на этом 
собраниені аяқтаймын. А то жұмыс қалып кетет. А, айтпақшы, чуть не забыл, 
Гәлдүргүл Сақаубаевна, я вас очень прошу, осы собраниенін протоколын 
писать не госязыке? Ничего страшнего, орысша тілде жазыңыз! Ведь в 
акимате тоже білмейді қазақшаны, оларға и так удобно даже.

                                                                              Әбдісәли ДӘУЛЕТБАЕВ 
                                                                   /«Жас Алаш» №7, 25.01.2007ж./

7-тақырып
СЫР-СҰХБАТ ЖӘНЕ КӘСІБИ ӘДЕП

Ақылды болғың келсе, есті сұрақтар қоюға, мұқият тыңдауға, сабырлы 
жауап беруге және айтарың болмаса үндемеуге үйрен.

И. Лафатер
Журналист –  педагог-тәрбиеші. Ол ойдың, тәртіптің, білік-білімнің 

адамы, шешендік өнер, бүкіладамзаттық мәдениетті бойына жинаған 
интеллект, эстет.

Журналист – психолог. Ол адамдардың ішкі әлемін көзқарастан, қас-
қабақтан, дауыстан таниды.

Журналист небір күрмеуі қиын, күрделі мәселелерден білік-білімімен, 
әдебімен, дипломатиямен оңай жол тауып шығып кететін ақыл-парасат иесі.

Жақсы журналист – принциптің адамы. Ұстанымы мықты журналист 
«мейлі, солай болса солай-ақ болсын» деп, оп-оңай жығыла салмайды. 
Қандай жағдайда да оның сөзі «айтқаным – айтқан.»

Журналист қай жерде қалай жүріп-тұрады? Адамдармен сыр-сұхбат, 
әңгіме-дүкен барысында өзін қалай ұстайды? Оның бұл қыры адамдармен 
сыр-сұхбат, әңгіме-дүкен барысында айқын байқалады. 

Сонымен, сыр-сұхабт, әңгіме-дүкен барысында журналист өзін қалай 
ұстайды? Бұл мәселеде журналистке қойылатын шарт-талаптар қандай? 
Еске түсірейік.

Әдепті, білікті журналист халықтың алдында екі қолын қалтасына 
салып немесе шалқайып, қайқайып, талтайып отырмайды. Баламен балаша, 
данамен данаша сөйлеседі.

Әдепті, мәдениетті журналист беторамалын әлсін-әлсін мұрынына 
қатынатып, ысқырып-пысқырып отырып әңгіме айтпайды. Қалта телефонын 
уақытша сөндіріп қояды. Алдынала дайындап барған сауал-сұрақтарын 
әңгімеге қатысушыға біртіндеп жеткізіп, жылы жүзбен жауабын күтеді, сөзді 
ретсіз бөлмейді. Қабақ түйіп, «Сіз не айтып кеттіңіз аяғында» дегендей... 
ыңғай білдірмейді. Әңгіме барысында әлде не есіне түсіп, анықтағысы 
келсе, оң қолын сәл қозғап, сұқ саусағын жоғары қаратады. Бұл «кешіріңіз, 
сөзіңізді бөлейін» деген ишара. 

Әңгіме-дүкеннің ажары ақжарқын сырласу. «Ақжарқын» дегенде, әрине, 
әңгімені алақалжыңға айналдыруға болмайды.

Сыр-сұхбат, әңгіме-дүкеннің ажары – еркін, ақжарқын сырласу, ал 
шырқын бұзатын  – жасандылық және алақалжың.

Жасандылық деп отырғанымыз, кәдімгі тақылдап, тақпақтап, мақалдап, 
мәтелдеп, жұтынып, суырынып өтірік шешенсу.

Сонымен сұрақ қоя білеміз бе? Әңгімелесе білеміз бе? Әрқалай. 
Кеуде керіп, қыр көрсетуден сақтан. Өйткені, Тәңір тәкаппарды жек 

көреді 
/Мүхаммед пайғамбардың хадистерінен/.
Қазіргі бұқаралық ақпарат құралдарында көзге көбірек түсетін жанр –  

интервью /сыр-сұхбат/.
Мазмұнды, қызық, тартымды, танымдық-тағылымдық мән-мағынасы 

терең сыр-сұхбаттар жайында әңгіме қозғала бастаса Совет Мазғұтов, 
Сағат Әшімбаев, Сұлтан Оразалиндердің есімдерін ешкім айналып өтпейді. 
Орынды. Қазіргіні айтсақ, өздерін ұстау мәдениеті, қойған сауал-сұрақтары 
болсын  – Нұртілеу Иманғалиұлы, Дана Нұржігіттер де көпшіліктің аузында. 
Бұл жанрда кейінгі толқын өкілдерінен тележурналист Қасым Аманжол 
жақсы көрінді. Сондай-ақ Кәмшат Мәсімжанова, Мұрат Есжан, Нәзира 
Бердалының да хабарлары оқырман-көрерменнің жылы ілтипатына ие. 
Оларды оқырман, көрермен басылымдардан іздейді, теледидардан күтеді. 
Іздеген, күткен қандай жақсы!

Сыр-сұхбат жүргізетін журналистердің атына орынды сын-ескертпелер 
де аз емес. Кідіре кетейік.

«...Осы біз елге сауал қойғанда журналистік әдептілікті сақтап жүрміз 
бе?» «...Жасанды сөздерімен нешеме құбылтып сауал қоямын деп, айтар 
ойы күңгірт тартып, айдалаға лағып кететін, өзін кербез ұстап кердеңдейтін 
журналистер де бар». /Өтеш Қырғызбай: Тілші тергеуші емес. «Алматы 
ақшамы», 31.02.2011 ж./ 

«...Кейбірі тіпті сөз етуге тұрмайтын ұсақ-түйектер. Мәселен, «Ертеңгісін 
қандай тамақ ішесіз?», «Гольф ойнайсыз ба?», «Сахнаға киетін киімді қалай 
дайындайсыз?» және т.б.» /Нұрдаулет Ақыш: Дүниенің тірегі әншілер ме? 
/«Ана тілі», №19, 2011 жыл/. 

«...Жұрт түсінсін, түсінбесін, тойларды қазір жаппай эстрада жаулап 
алған. Үлкен де, кіші де сол айқайды тыңдап отырады. Ол тойдан бір адам 
баталы сөз, ұлттық ойды оятатын сөз тыңдамайды». /Ақұштап Бақтыгереева. 
/«Айқын», 30  қараша, 2007ж./

Сөз қадірі?
Сөз қадірі қай кезде де күн тәртібінен түспеген тақырып. «Сөздің қадірін 

бағаламай, жақсы сөздерді оңды-солды бората беретін орынсыз жомарттық 
та сөз білмеудің бір түрі» /Ілияс Омаров/.

Бүгінгіні айтсақ, әлгі авторлар әрине, қазіргі қазақ журналистикасындағы 
интервью жанрының әттегенайларына бекер алаңдаушылық білдірмеген 
болса керек. Сонда ол «әттегенайлардың» себеп- салдары неден?

Себеп-салдар көп. Олар: біліксіздік, білімсіздік, тәжірибесіздік, мінез 
қайшылығы және... журналистикаға басқа кәсіп мамандарының түрлі 
себептермен баса-көктеп еніп кетуі. Тағы да баспасөзге жүгінейік.

«...Қазіргі Қазақстанның жағдайын қарап отырсам, кәсіби емес 
мамандардың, яғни эстрада, спорт жұлдыздарының эфирге шығып кетуінен 
сөздің қадірін қашырғанын байқау қиын емес. Өздері сұхбат алып отырған 
кісілерінен деңгейінің көп төмендігі қойған сұрақтан ғана емес, сөйлеуінен 
көрініп түрады» /Бекжан Әшірбеков: Тарихтың бетін жаба салу оңай, қайта 
ашу қиын. «Айқын», 30.04.2011ж./.

Әдеп, әдептілік өлшемдері, талаптар қатыспайтын кәсіп, мамандық жоқ. 
Медицина ше?

«...Үшінші шарт   –  адамдармен, науқастармен тіл табысып сөйлесе 
білуі, қарым-қатынас мәдениеті, айталық, науқастың диагнозын барынша 
сыпайы жеткізуі, көңіліне қарауы, яғни дәрігерлік дипломатияны игеруі. 

Төртіншіден...
Бесіншіден...» /Сұхбат. Айқын Ақанов - Қорған Аманжол. «Егемен 

Қазақстан», 26.04.2011ж./
Кәсіби журналистикада да, негізінен, осы әдеп өлшемдері, осы талаптар.
Әр адам   – құпия-құлып. Кілті сәйкес келмесе құлып, құпия өздігінен 

ашыла ма? Журналист шеберлігінің бір қыры сол адамдар құпиясын ашып, 
танымдық-тағылымдық құндылықтарды қалың жұртшылыққа жеткізе 
білуінде ғой. Әр адам ішінде бұғып жатқан құпия құндылықтарды журналист 
сонда қандай әдіс - тәсілдермен сыртқа шығара алады? Оны, әрине, әр 
журналистің такт, тактика, дипломатиясы  –  ішкі мәдениеті, шеберлігі біледі.

Ақылды, әдепті, білімдар журналистер адамдармен әңгімелесе біледі. 
Қай жас, қай жыныс, қандай мамандық-кәсіптің адамы болсын  –  олардың 
алдына бірі біріне онша ұқсамайтын, бірі бірін қайталамайтын сауал-
сұрақтармен, яғни жан-жақты дайындықпен барады. Абатбай Кірқабақов 
сондай журналист. Оның «Үш қиян» баспасынан жарық көрген /2009ж/ 
«Тіршілік толғауы» атты кітабы өлең, аударма, толғаныстардан және 
жиырмаға тарта адамдармен жүргізген сыр-сұхбаттардан жинақталған. Сыр-
сұхбатқа қатысқандар кәсіп-мамандық, мінез-құлық, жаратылыс-табиғаты 
жағынан бірі біріне ұқсамайды. Кілең жайсаңдар. Бәрі де ағынан жарылып 
сөйлейді. Олар өмірде бар, өмірде жоқ ақын-жазушылар Мұзафар Әлімбаев, 
Қалтай Мұхамеджанов, Фариза Оңғарсынова, Қадыр Мырзалиев, Герольд 
Бельгер, Жұмабай Тәшеновтың жары Райса Күлшіманова, Сағи Жиенбаевтың 
жары Өзипа Әсембайқызы, Төлеген Айбергеновтың жары Үрниса Төлегенова, 
Смағүл Елубай. Олар өнер мен ғылымның әр саласының өкілдері  –  академик 
Әбдірахман Нұрлыбаев, Шәдібай Абдоллаев, Төрегелді Шарманов, Николай 
Беклемишов, Әлмағамбет Дайыров, Ханиса Сәтбаева, Жағда Бабалықұлы, 
Жеткерген Арзықұлов, Сахи Романов, Ермек Серкебаев, Жұмабай Медетбаев, 
Әбілсейіт Айханов, Тимур Сегізбаев, Бауыржан Ибрагимов.

Абатбайдың қызмет орны «Денсаулық» журналының редакциясы. 
Сондай ретпен деп түсіндік, сыр-сұхбат барысында ол кімге қандай сауал - 
сұрақ қойса да медицинаны айналып өтпейді. Мінекей.

«...Өз денсаулығыңызды бұрын қалай күттіңіз, қазір қалай күтініп 
жүрсіз?» /Жасы тоқсанды алқымдаған Мүзафар Әлімбаев ағаға қаратып 
қойылған сұрақ/.

«...Адам баласы өмірге келгеннен кейін, әрине, сау-саламат, әрі ұзақ 
жасағысы келеді. Осыған орай сіз ұстанған принциптер қандай?» /Ақын 
Фариза Оңғарсыноваға қаратып қойылған сұрақ/.

«Денсаулық болса көңіл-күй де бар. Осы екеуіне рухани байлықтың 
тигізер әсері қандай?» /Қадыр Мырзалиевке қаратып қойылған  сұрақ/.

«Денсаулық – терең байлық» дейді ғой халқымыз... Өз денсаулығыңызға 
қай кезден бастап көңіл бөле бастадыңыз?» /Герольд Бельгерге қаратып.../.

«Халқымыздың денсаулығын жақсарту жөнінде көкейіңізде жүрген 
ойлармен бөліссеңіз?» /Медицина ғылымдарының докторы, профессор 
Шәдібай Абдоллаевқа қаратып.../

« – Николай Дмитриевич, ұзақ жасаудың қандай-қандай негізгі 
субъективті өзгерістері бар?» /Академик Н.Д. Беклемишевке қаратып.../ 
т.б.

Сұрағына қарай –  жауабы. Сұрақтардың ұзын ырғасы осы бағытта. 
Ешкім бірін бірі қайталамайды, керісінше бірін бірі толықтырып отырады.

Бүкіләлемдік медицинада адамзат ашқан, ашып болмаған әлі қаншама 
құпия-сыр жатыр. Құлағымызға тимеп еді, қаламдас қатарымыз Смағұл 
Елубаев пен зайыбы Жұмажан екеуі ұзақ уақыт ем қонбаған бір науқаспен 
шырмалады. Күндердің күнінде құдай сәтін салып, әлгі сыры беймәлім 
сырқаттан олар ақыры ақи-тақи құтылады.

Смағұл тоқсаныншы жылдардың ортасында «Парасат» журналында бас 
редактор болып қызмет атқарып жүріп, Мюнхендегі «Азаттық» радиосына 

ауысады. Оған басты себеп әйелінің қатерлі ісік ауруына шалдығуы. 
Дәрігерден дәрігер... Операция столы...

«Операция өте қызық болды. Мен дәлізде күтіп отырдым. Операция 
небәрі 12 минутқа созылды. Сурет алатын аппарат арқылы ішекке кішкене 
түтікше жіберді. Жеңгеңіздің өзі де: «Оны экраннан көріп отырдым» дейді. 
Сол бір ішектің қалтарысында жара пайда болған екен. Жаңағы жараны 
барды да аппарат тістеп қырқып алып шықты» дейді. /Сұхбаттан үзінді/.

Сөйтіп, жазушының жұбайы құлан-таза айығып кетеді. Енді өз жағдайына 
бұрылайық.

Университеттің соңғы курсында кітап оқыса, көпшіліктің ортасында 
болса шаршайды, жарықты жаратпайды. Дәрігерлер жүйкенің жұқаруынан

дейді. Берегірек келе талып, құлап қалатын жағдайға ұшырайды. Жапон 
аппаратының көрсетуі бойынша мида қан  толып қалған /тромба/. Отасыз 
үміт жоқ. Оған Смағұлдың жүрегі дауаламайды. Өзін тыңдайық.

«Чехиядағы бір дәрігерге бардым. Ол Германиядан алдырған 
«Жасартушы» деген 150 компоненттен тұратын дәріні маған екі ай бойы 
құйды. Оның әсері кәдімгідей елеулі болды. Жарықтан қорқу, көпшілік 
жиналған жерде тез шаршау өзінен өзі кетті».

Қандай қызық мағлұмат. Егер журналист сұхбаттасушыға: «Ертеңгісін 
қандай тамақ ішесіз?», «Гольф ойнайсызбаға» ұқсас сауал-сұрақтар 
жаудырса, оқырманға мұндай мағлұмат жете ме, жетпей ме?

Йодтың емдік қасиетін біреу білсе, біреу білмейді. Жемсау /зоб/, баспа 
/ангина/, атеросклероз, жүрек-қан тамырлары мен іш аурулары, күйік – 
бәрі-бәріне бірме-бір ем «йодты кисель» деп аталатын қоспаны қайсымыз 
білеміз? ҚР Ғылым академиясының Қ.И.Сәтбаев атындагы геология 
институтының зертхана меңгерушісі Әбдірахман Нұрлыбаевтың 3 жастағы 
немересі іші ауырып ауруханаға түседі. Бірақ, ешқандай дәрі-дәрмек әсер 
етпей, баланың жағдайы қиындай бастайды. Содан баланы ауруханадан 
шығарып үйге әкеліп, «йодты кисельді» қолданып көреді. Екі күннен кейін 
бала тәуір боп кетеді /«Бейқамдық түбімізге жетпесе жарар еді» деп 
аталатын сұхбаттан/.

Автордың сыр-сұхбаттарынан заман, қоғам проблемалары мен адамдар 
тағдырын қозғайтын әңгімелерді де ұшырастырдық. Қарт қаламгер Мұзафар 
Әлімбаев ағамыздың шығармаларын біршама білгенімізбен тағдырынан 
бейхабар-тұғынбыз. Әке-шешесінен ерте айырылыпты. Бақытсыз балалық 
шақ. Одан ары: соғыс. Жарақат. Үш операция столы. Жосалыдағы ұшақ 
апаты...

Сыр-сұхбаттардан қиянат талаған тағдырларды да ұшырастырдық. 
«Лениндік сыйлыққа ұсынылған Жұмабай Тәшеновтің үстінен өз 
қандастарының  бір тобы арыз түсіріп, жолын байлады. Бұл жағдай 
адам баласына зәредей де қиянаты жоқ абзал жан Жұмекеңнің жүрегіне 
жазылмастай жара салып, ол жүрек талмасымен ауруханаға түсті» /«Мыңнан 
озған тұлпар»/.

...Журналистің сыр-сұхбат, әңгіме-дүкен үстіндегі  кәсіби әдебі, міне, 
тағы да алдымыздан шықты.

«...Кім көрінген эфирге шығады да, аузына түскен сөзді айтып отырады. 
Көбісінің тілі ² шұбар, жұтаң». «Біз байырғы мәдени-рухани әлемімізді 
қайта түлеткеніміз дұрыс. Оның негізі шешендік өнерде жатыр» /Сұхбат. 
Манап Ахмет - Тоқтарәлі Таңжарық: Шешендік пен көсемдік – егіз ұғым. 
«ҚӘ», 4.12.2009ж./.

Шешендік? Жақсы ой, жақсы ұсыныс. Алайда, құр тақылдап,  мақалдап, 
мәтелдеп сөйлегеннің бәрі шешен бе, шешендік пе? Шешендік бар да, 

шешенсу, ділмарлық бар 
да, ділмарсу, батырлық 
бар да, батырсыну бар ғой. 
Ақыл бар да, ақылгөйсу 
және бар. Олай болса, құр 
босқа лапылдап сөйлей 
бергеннің несі шешендік? 
Жо-о-қ, ойы бай адам – 
шешен. Сөйлеген сөзінің 
жартысы қазақша, жартысы 
орысша – екі сөзінің 
бірі цитат – қаламдастар 
жоқ па? Қаламгер Абатбай Кірқабақов ондай «сорттан» аулақ! Ол өмір 
көрген, көп оқыған, жан-жақты дамыған қаламгер. Ол – ақын, ол –жақсы 
аудармашы. Ол — интеллект. Бұл «сапа белгілерді» оның барлық жанрдағы 
шығармаларынан, жеке басының жүріс-тұрыс мәдениетінен,байсалды, 
орнықты қалпынан байқадық. Демек, оның шешендігі, әлгі айтқан құр 
тақылдаған, тақпақтаған шешендік емес. Білімдарлық шешендік.

Шешендік өнер, екібастан, екінің бірінің пешенесіне жазылмаған қасиет. 
Журналист тіпті суырылған шешен болмаса да, жақсы сөйлей білуі керек. 
Білімдар, шешен журналист әңгімесімен, әдебімен кез-келген аудиторияны 
ұйытып, үйіріп әкетеді.

Әдепті, ақылды, жылы жүзді журналист әңгіме-дүкен үстінде әлсін- әлсін 
өзін алға шығарып, «мен» есімдігін көп айтпайды. Абатбай жүргізген сыр-
сұхбаттардан да бірде-бір «мен» көзге түспеді.

Әдепті, білікті журналист әңгіме-дүкен барысында сіреспей, қатып- 
семіп қалмай, өзін еркін ұстайды және әңгімеге қатысып отырған адамның 
ыңғайына қарай ара-тұра әдемі, жеңіл әзілге де ыңғай табады. Сонда 
сұхбаттасушы одан сайын ашыла түседі. Әлгінде аты-жөні аталған, бұдан 
біраз уақыт бұрын «Шынның жүзі» хабарын жүргізген Қасым Аманжоловтың 
және қазіргі жас тележурналист Мейрамгүл Мәдәлінің бойынан осындай 
кәсіби әдеп байқалады. Қасымның бір ағаттығы, алдындағы адамнан көзін 
айырмайтыны. Бір кездескенде «Қасым, айналайын, хабарларың жақсы, тек 
көзіңді қарсы алдыңдағы адамға көп қадама, алып кетіп, қайтып кел» деп 
үлкендігімізді айтқанбыз. Күліп басын изеді. 

Сыр-сұхбат мәселесінде сөз білетін, жөн білетін және сүйкімді 
адамдардың жолы болғыш. Сұп-суық бетпен: «Сізбен сөйлесуге бола ма?», 
«Сізден интервью алуға бола ма?» деп, қақиып тұрған журналистке кім «иә», 
«жарайды» деп ыңғайға келе қалады. Ондайлардың алдынан шығатын сөз: 
«кешірерсіз, асығыспын. Уақытым да, дайындығым да жоқ». «Кешірерсіз, 
сіз мені енді көп мазаламаңыз».  Бұл айтылғандар журналист Абатбай 
Кірқабақовтан аулақ. Адамдар кодының кілті Абатбайдың жан қалтасында.

Абатбай Кірқабақовтың «Тіршілік толғауы» атты кітабының көлемі 
25 баспа табақ. Ал, таралымы ² 500 дана. Қаражат тапшылығынан болар, 
таралым тым жарытымсыз. Қаражат көзі табылса бұл рухани дүние тұтас, не 
журналистикаға қатысты бөлігі қайта басылып, журналистика қарбаласына 
енді кірісе бастаған жастардың қолына тисе, бөтен болмас еді. Біздің 
байқауымызда қазіргі журналистикада теориялық әдебиеттер баршылық. 
Керісінше, бір кездегі «Мен-журналистпін» /Әзілхан Нұршайықов/, «Жол 
үстінде журналист» /Намазалы Омашев/, «Қазақ радиодраматургиясы» /
Темірғали Көпбаев/ сынды танымдық-тағылымдық әдебиеттер көзге көп 
түспей кетті. 

Тапсырма
1. Сөйлем қалай құрылған?
«... Ауылда екі қолы алдына сыймай жүрген жасы мен жасамысы, 

кәртемішіне (?) дейін түгел ағылатын...» «Өзі жоқтың көзі жоқ», сүйегі 
баяғыда шіріп (?) кеткен қайраткердің атын жамыл да, «ақшаны күрей бер» 
/Алмас Нүсіп: Қазаннан қақпақ кетсе... «Жас қазақ», 29.04.2013 ж/.

«... Алапат көшкіндер тек адамдарды ғана емес үйір-үйірімен жортып 
жүретін қасқыр екеш қасқырларға шейін (?) басып қалып, олар да қардың 
астында жан тапсырады» (?).

«Үйір-үйір қасқырды» қалай түсінеміз? Үйір-үйір жылқы, қора-қора қой 
деген сияқты тұрақты тіркестер бар емес пе еді? «Қалың қардың астында 
жан тапсырды» ма, жоқ «қалың қардың астында көміліп қалды» ма?

«... Қоңыр үнімен баппен сөйлеп тұрған асабамыз күлкілі әңгімелерге 
(анекдот) үйірлеу екен. Бірден халықты қыран-топан күлкіге кенелтейін 
десе керек, жұртшылықтың аяғынан сарсылып, тойдың басталуын күткен екі 
үш сағаты уһ дегенде әрең өтіп, тиісті-тиісті орындарына отырып, астан ала 
бастағандары сол еді, естір құлаққа да ерсілеу анайы анекдоттар зал ішін 
жайлап кетті.»

«Тиісті-тиісті орындарына отырып» па, жоқ «әркім өз орнына отырып» 
па? Қайсысы дұрыс? Сосын зал ішін анекдоттар қалай жайлайды?

«... Сұхбаттарының түрі: «Үйленгенсіз бе?» «Неше балаңыз бар?» 
«Қыздар сізге көп ғашық болды ма?», «Зайыбыңыз қызғанбай ма?», 
«Көлігіңіз қандайдан» әрі аса алмайтын, түкке керегі жоқ дәйіс(?) сөздер 
ғана.

Пікір айтайық.
«... Алматыдан Атырауға дейінгі барар жол 35 сағат 30 минутты 

құрайды.»
Неге барар жол? Екі арасы немесе екі аралық қашықтық емес пе?
«Құрайды?»
«... Қызылорда облысында құрылысы жүріп жатқан мектептің бір 

қабырғасы опырылып түсті. Айдың күні аманында осылайша білім ордасы 
жергілікті жұртты бір дүрліктірді».

«Айдың күні аманында» ма  әлде «айдың, күннің аманында» ма?
Үйдің төбесі опырылып құлап, ортасына түседі. Қабырға қалай 

опырылады? Гүрс құлады десек бір сәрі. Пікір айтайық.
«... Бірде мен Алматы қаласының нақ (?) ортасындағы бір фотосалонның 

алдынан «срочное фото» деп жарнамалап 
қойғанын көрдім. Сірә, аудармашы ол 
сөзді «скорый поездбен» шатастырып 
алса керек. Дұрысы, «шұғыл фото» боп 
аударылуға тиіс.»

2. Не түсіндік?
Халықтың қайғы-қасіретін ойнап отырып жеңіл жазуға болмайды.
/Тахауи Ахтанов/
Неге?

Мені адалдық, әділеттілік, қарапайымдылық, шынайы берілгендік 
сияқты ешқашан өзгермейтін адамгершілік құндылықтары туралы түсініктің 
құбылмалы бола бастағаны қатты күйіндіреді.

/Өмірбек Байгелді/
Неге?

Мен ақшасыз адамды адамсыз ақшадан жақсы көрем.
        /Фемистокол/

Көп ауыз сөйлесе, бір ауыз жоқ болады.
/Қазақ даналығы/
Не түсіндік?
... Бостандық дегеніміз – бас өзімдікі деп бетімен кетіп, ауыз өзімдікі 

деп бей-берекет сөйлеу емес, демократияның әлемге аян өз заңдылықтары 
бар.

/Иманғали Тасмағамбетов/

...Біздің көпшілігіміз дастарқан басында сұлу сөйлейміз. Біздің сол 
сұлу сөзіміз өмірдегі әртүрлі жағдайларда үйлесім таппай жатады. Біздің 
сорымыз содан.

        
     /Дулат Исабеков/

(Жалғасы бар)

ЖАҢА ҚАЗАҚТАРДЫҢ 
ЖИНАЛЫСЫН КӨРІП ПЕ ЕДІҢІЗ?

(Жалғасы. Басы өткен сандарда.)

Ілия Жақанов есімі қалың жұртшылыққа кеңінен таныс. Ол - 	нер 
зерттеушісі, жазушы, композитор, еліміздің еңбек сіңірген мәдениет 
қайраткері. Композитордың әндері ел арасында жақсы танымал. Олар 
– «Даниярдың әні», «Еділ мен Жайық», «Әселім – әнім», «Жайлаук	л 
кештері» т.б. «Аққулар қонған айдын к	л», «Қарабура», «Ықылас», 
«Еділ-Жайық» секілді бірнеше кітаптың авторы. Қазақтың атақты 
	нер иелері жайлы зерттеу еңбектер жазды. Ақт	бе облысы, Темір 
аудандық кітапханада Ілия Жақановтың 80 жасқа толуына орай «Ән 
тербеген әз жүрек» атты ән-жыр кеші 	ткізілді.  

Қазақтың музыкалық аспаптары  қолдану икемі мен ыңғайы, 
мақсатына қарай бірнеше түрге б	лінетініні белгілі. Солардың ішінде 
ұрмалы аспаптардың аттары мен сыртқы түрлері әртүрлі болғанмен, 
пайдаланылған орны мен мақсаты ұқсас болып келеді. 

Даңғара  – дабыл тәрізді ұлтымыздың көнеден келе жатқан ұрмалы 
музыкалық аспаптарының бірі. Оның қатқылдау даусы сандаған 
қашықтыққа жетеді екен. Халқымызда «даңғара қылмаңдар», «даңғара 
етіп жаймаңдар», не болмаса “даңғазаның қажеті не” дегендей сөздер бар. 
Бұл сөздер осы аспаптың үніне байланысты шыққан секілді.

Қазақ – ежелден жауынгер халық. Сол себепті дабыл, даңғыра, дауылпаз, 
керней секiлдi аспаптарсыз жорыққа шықпаған. Бұлардың өз дыбыстық 
ерекшелiктерiне қа¬рай, олардың бiрiн – сапқа тұру¬ға, екiншiсiн – атой 
салуға, ендi бiрiн – ұрысты тоқтатуға пайдаланған. «Даңғыра-дабыл 
қағы¬лып, қырғын соғыс басталды» («Қорқыт Ата кiтабы», 53-бет).

Осы арада дабыл туралы аз-маз айта кеткен жөн болар. Дабыл – қазақпен 
бірге жасасып келе жатқан ежелден белгілі мұра. Дабылды ау құрып, аң  
аулағанда,  ұлы жиынға шақырғанда,  әскери жорықтарға  аттанарда, жан 
беріп, жан алысқан бетпе-бет шайқастарда,  Ұлы  жорықтарда жер  қайысқан  
қолдың  рухын көтеріп,  қанын  қыздырып, намысын жану, айбынын көтеріп, 
айдарынан жел естіру мақсатында қолданып келген.

Даңғара да дауылпаз тәрізді соғыс құралы, ұраншысы ретінде тіршілік 
қажеттілігінен қолданысқа енген. Оны хан сарайының ортасына орнатып 
қойып, ұрып-соғу арқылы үнімен дабыл ретінде әскерлерін бір ортаға 
жинап, яки, шешім шығарғанда да даңғараның үнімен нығарлай, нығыздай 
отырған.

Даңғара сол кездегі атыс-шабысқа шыққан әскерлердің бүгінше 
айтқанда “дабыл” (тревога) көзі болған.

Сонымен бірге даңғара – жын иектеген немесе сыртқы тылсым күштердің 
әзәзіл арбауына түскен науқас адамның дертінен айықтыру құралы ретінде 
де абыз, бақсы-құшынаштардың арасында кең таралған. Бірқанша әуездік, 
яғни тылсым үнді аспаптардың барлығы дерлік бақсы-құшынаштардың 
қолынан өткені тарихтан мәлім.

Даңғараның қасиеттілігі қобызға жетеқабыл болған. Оның пендені 
селк еткізер үні – адам бойындағы зиянкес күштерді шығарады, өзімен 
бірге алып кетіп, көзін құртады деп сенген.

Бұл аспапты негізінен қарағай ағашынан жасаған екен. Сондықтан да 
оның жер-жаһанды тітіркенте жаңғырыққан зор даусы алты қырдан асып, 

сы менің құдам қызық адам. Ілеуде біреу ғана 
десем де болады. Жақында соғым сойыпты. 
Семіз етін мақтағанда араныңды ашады. 
Құдағайым қуырдақты қуырып к	ршілерін 
шақырыпты. Бұл енді ауылдың қалыптасқан 
үрдісі ғой. Кімнің соғымы арық, кімдікі 
семіз сол дастархан басында 	зекті әнгімеге 
айналады. Мұндайда қатындар арасында 
қақтығыс шығып, арты т	белеске ұласып 
жатады. 

Соғым кезінде қасапшы Қоңқыштың беделі аяқ астынан 
он есе артады. Ол керек десең, берген сәлемеңді алмауға 
құқысы бар. Айтқаныңды шопақ құрлы көрмейді. Өйткені, 

ауылда  мал бауыздар еркек  жоқ. Содан майлы қуырдаққа 
тойып алған құдамның аузы майланып сүртетін бірдеңе 
іздейді. Қолына республикалық бір газет ілігеді. Ортасынан 
қақ айырып аузын сүртіп, дастарханның бір шетіне лақтырып 
жібереді. 

Сол-ақ екен құдағайымның баж еткен ащы дауысы 
шықты.

–Ойбай, құрыдық!
–Не болды? Өңешіңе сүйек кетіп қалғандай бақырдың 

ғой,– деді құдам.
–Сен қолыңды немен сүрткеніңді білесің бе? –деді 

құдағайым қылғынып
– Газетпен, газет майды күшті кетіреді.
–Сен сүрткен газетте министрдің суреті тұр ғой!? – деді 

де құдағайым талып қалды. Қорыққаннан қорылдап тілін 
шайнап жатыр. Сөзге келер емес. Жедел жәрдем де жетті. 
Құдағайымның үрейленгені сонша ақыры сөзге келмеді. 
Көзі бөденедей бақырайып қалған. Ауданда бір жақсы 
халық емшісі бар еді, құдам сол кісіні шақыртты.

Емші:
–Иә, бұл кісі қатты қорыққан екен. Енді оған былай 

жасау керек. Үш мезгіл құлағына: «Министр – ол да ет пен 
сүйектен жаралған адам. Ол құбыжық емес. Халықтың 
қамын ойлайды, сондықтан қорықпаңыз»,- деп, жүз рет айту 
керек. Бір аптада беті бермен қарайды,-деді.

 Емшінің айтқаны келді. Құдағайым тілге келді:
–Ойбай, ол да біз сияқты адам ба? Мен оны қайдан 

білейін, жаналғыш шығар деп, қатты қорқып кеттім ғой...
–Әй, сен де бір көлеңкеңнен қорыққан бірдеңесің! – деп 

құдам ашуланып қалды.
Сонымен бұл оқиға бүкіл ауданға тарап кетті. 
Бір күні ауданға облыс әкімі келді. Халықты жинап 

клубтың ауласында жиын өткізді. Оған менің құдам 
мен құдағайым да барыпты. Облыс басшысы ауданның 
кемшіліктері мен жетістіктері туралы әнгімені қыздыра 
түседі. Өмірінде облыс әкімін көрмеген аудан тұрғындары 
эстрада жұлдызы Қайрат Нұртас келгендей үймелеп жатыр. 
Құдам мен құдағайым әкімді жақыннан көргісі келіп, 
жағаласып жүріп дегендеріне жетеді. Әкім қамшы салым 
жерде тұр. Екеуі де мәз. Сол-ақ екен, аудандық әкімшілікте 
жасайтын бір бұйра шашты сары жігіт құдаларыма қарап 
тұрып:

–Әй, сіздер не істеп тұрсыздар?
–Әкімді тамашалап тұрмыз.
–Әкім не, сіздерге әртіс пе?
–Жоқ.
–Онда тайып тұрыңдар!
–Айналайын сонда не дегің келіп тұр? – деп құдам 

ашуланып қалды. 

Әлгі жігіт қысық көзімен сүзеген бұқадай бір сүзіп өтіп:
–Сіздер әкімнің көлеңкесін басып тұрсыздар ғой! – деді 

ақырып. Құдам мен құдағайым шошып кетті. Шынымен де 
әкімнің көлеңкесін аяқтарымен таптап тұр екен. Қорқыныш 
оты жарқ етті. Төбелерінен үйдей үрей төнді.

–Ойбай, құрыдық! – деп, құдағайым шалқасынан түсті. 
Әншейінде батыр болып жүретін құдам бұл жолы әлсіздік 
танытты. Тізерлеп отыра кетті. 

Енді қазір екеуі бірдей еліріп төсек тартып жатыр. 
Өткендегі халық емшісін тағы шақыртыпты. Емі сол 

баяғыдай. Ақ қағазға бадырайтып ішірткі жазып кетіпті: 
«Әкім – ол құдай емес, кәдімгі адам. Екі көзі, екі аяғы бар. 
Одан қорықпау керек. Ол халқына қызмет етуі тиіс. Әкімнен 
қорыққан адам қатынынан қорыққан адаммен бірдей. 
Ем болсын» депті. Осы ішірткіні таза суға езіп, он күн бір 
қасықтан ішу керек екендігі ескертіліпті. Содан не керек, 
емшінің емінен кейін құда мен құдағайым есін жиыпты. 
Бұдан әрі бұл оқиға өрбіген жоқ. Бұл туралы ұмытып кеттік.

Бір күні  бір құрдасым маған:  «Кез-келген адамды 
батыр қылып жіберетін жаңа дәрі шығыпты», – демесі бар 
ма? Ойыма аудандағы қорқа беретін құдам мен құдағайым 
сап ете қалды. Жүгіріп әлгі дәріханаға бардым.

–Сәлеметсіз бе? Сіздерде адамның қорқынышын басып, 
батыр ететін дәрі бар деп естіп едім.

–Иә, бар, қандай дозасы керек?
–Әйтеуір, қорықпай жүрсе болды да.
–Оның түр-түрі бар, қымбатшылықтан қорықпайтын, 

қиындықтан қорықпайтын, бюрократтардан қорықпайтын, 
тағы басқалардан... –деп, әлгі қыз дәріні мақтай жөнелді.

–Жарайды, бере беріңіз, – дедім де сатып алдым. 
Демалыста ауданға тартып отырдым. Құда-құдағайыма 
барып дәрілерді тарту еттім. Олар қорықпайтын дәріге 
қарық болды да қалды. Бір апта өтер-өтпестен үйге құдашам 
телефон соқты:

–Сәлеметсіз бе? Сіздің дәрілеріңізді ішкеннен кейін, 
құда-құдағайың ешкімге көнбей, ауданның бәрін қырып 
жатыр! – деді де телефонды тастай салды. Оқыс хабар 
ойымды опырып жіберді. Мәселенің анық-қанығын білу 
үшін ауданға тартып отырдым. Келсем олар үйде жоқ екен. 
Аудандық әкімшілікке кетіпті. Барсам ғимараттың ауласында 
құжам ауданға жаңадан келген аудан әкімінің орынбасарын 
бұрышқа тақап қойыпты. 

–Сен халыққа, қарамағыңдағыларға аузыңа келгенді 
айтып лепіре берме, ұқтың ба?! – дейді ақырып. Не деген 
жүректілік?  Не деген батырлық?

–Ұқтым, – дейді әлгі орынбасар жүнін жұлған тырнадай 
болып. Әрине, жаны барға жан керек.

–Бұдан бұлай кабинетіңде жалпиып отырып алып, ақыл 
айтқанды қой,  ауылды арала! – деп құдам қайта-қайта төніп 
қояды. Жұмыр жұдырығы түйіліп тұр.

Жұмысқа жаңадан келген орынбасар бас изеумен тұр. 
Естуімше, ол ауданның орынбасарлығына отыра сала ешкімге 
көзі түспейтін көрсоқыр болып қалыпты. Әлі келетіндерді 
бір шыбықпен айдағысы келді- ау деймін. Құдам соны біліп 
қалған болса керек. Тістеп алардай тістеніп тұр.

–Құдеке, сізге не болған? – деп едім сабырлық танытып.
–Білмеймін не болғанын, сенің дәрілеріңнен кейін 

ешкімнен қорықпайтын, шындықты бетке айтатын болдым, 
– деді жұдырығын жоғары көтеріп. Шамасы, бұлар дәрінің 
дозасын көбейтіп жібергенге ұқсайды. Құдамды жетекке 
көндіріп сыртқа алып шықтым. Енді бұлай жасауға 
болмайтынын айтып түсіндірдім. Дәрінің күші қайтты ма, 
қайдам басылып қалыпты.

–Құдағайым қайда? – дедім.
–Ол таң атпай аудандық оқу бөліміне кеткен еді, –деді 

құдам құлағын қасып. Содан құдамды ертіп сол жаққа 
барсам, мекеменің артында шаң көтеріліп жатыр екен. 
Сүйтсем, құдағайым аудандық оқу бөлімінің әйелімен 

жекпе-жекке шығып жатыр. Яғни, ережесіз төбелес десе 
де болады. Қорқақ құдағайыма таусылмайтын жел бітіпті. 
Оқу бөлімінің семіз әйелін допша домалатып жүр. Жалынып 
жүріп әрең дегенде ажыратып алдым. 

Не деген дәрінің құдіреті?..
Әйтеуір бәрі тынышталды. Арты жақсы болды. 
Бірақ, соңғы кездері мен де біреулерден бір түрлі 

сескене бастадым. 
Мүмкін, әлгі дәрілерден аздап ішіп алсам ба екен?..
 

ДИВАНДА ЖАТҚАН ДИУАНА

                     (Үлкендерге арналған ертегі-сатира)
Баяғыда бір аңқау басшы болыпты. Ол жаңа қызметке 

келе сала жұмысшыларына былай деп жар салыпты:
–Кімде-кім маған адал қызмет етсе, соған атақ әперемін! 

– депті. Бұл жарлық сол мекемені паналаған, пәни дүниеден 
баз кешкен, өмір бойы диванда ұйқыда жатқан Диуананың 
құлағына да жетіпті. Бір күні Диуана мекеме басшысының 
кабинетінің есігін қағады.

–Кіріңіз, –дейді басшы.
–Қызметіңіз жайлы болсын, мен бір бейшара Диуана 

едім.
–Диуана, кәдімгі ертегідегі ме? –деп таңданады бастық.
–Иә, мұнда ұйықтап жатқаныма 100 жыл болды. Енді 

маған абырой керек болып тұр. Жалпы менің дүниеге келген 
күнім белгісіз.

–Мәссаған, қандай ұзақ ұйқы? Аюдан да озып кетіпсіз, 
–дейді аңқау бастық.

–Маған бір жақсы қызмет берсең, мен саған өмір-бойы 
адал жұмыс жасаймын. Бар өмірім қалғып-мүлгумен өтті. 
Көмегіңізді беріңіз, жамандық көрмейсіз, – деп, жерге 
отыра кетіп жалынады.

–Қызмет дейсің бе? Ол үшін бізге тәжірибелі маман 
керек қой.

–Оған қиналмаңыз, мен ұйқыда жатсам да көзім ояу, 
бәрін естіп-біліп жатамын, –деді Диуана. 

Сүйтіп, Диуана жаңа басшының басын 
айналдырып дегеніне жетеді. Қолына билік тиген ол 
қарамағындағылардың басқан ізін аңдып, қырғидай тиеді. 
Мекемедегі қаңқу сөздерді іліп алып, өтірік-шыны аралас 
бастыққа жеткізіп отырады. Біреуді біреуге айдап салып, өзі 
мәз болып жүреді. Қысқасы, адамдарды адастырып өтірік 
бедел жинайды. Диуананың мына әрекетінен басшы шошына 
бастайды. Әбден басынған Диуана бір күні бастығына келіп, 
оның орнын сұрайды.

–Ренжімесеңіз, сіздің қызметіңізді мен атқарайын, –
дейді ол.

–Ал, мен не істеймін? – деп сасқалақтайды байғұс 
басшы.

–Сіз менің орныма, яғни диванға жатып алаңсыз 
ұйықтай беріңіз.

–Қойыңыз, мен ұйқышыл емеспін, шығыңыз 
кабинетімнен! – деп, шыдамы таусылған басшы қатты 
ақырып жібереді. Сол-ақ екен, Диуананың жыны қозып 
шыға келеді. 

–Мен саған әзірге ескертіп тұрмын, менің қолымда сен 

туралы бұлтартпайтын нақты  деректер бар. Сені жоқ қылып 
жіберуге құдыретім жетеді! –деп басшыға қоқаңдайды. 

–Түсінбедім, ол қандай деректер? – дейді бастық.
–Оны кейін көре жатармыз, хош сау болыңыз,-деп, 

Диуана есікті тарс жабады. Басы қатқан басшы кабинетінде 
ойланып отырып қалады. 

«Бұл пәлеге қайдан жолықтым. Аулақ жүргенде тыныш 
жүретін едім.

 Ай, аңқау басым-ай» деп, мұңайып отырғанда терезенің 
алдына шиқылдап 

бір Торғай қонады. Құсқа тіл бітеді.
–Қалыңыз қалай?
–Онша емес...
–Мен сізге қарыздармын, баяғыда бала күніңізде 

мені аш мысықтың аузынан аман алып қалдыңыз. Сол 
жақсылығыңызды өмір-бойы ұмытпаймын. 

–Жақсылықты ұмытпағаның дұрыс, – дейді басшы.
–Түріңіз әбіржіп кетіпті, қандай көмек керек? – дейді 

Торғай.
– Рахмет, Торғайым. Мен бір қаңғыбас Диуананы 

жұмысқа аламын деп басым қатты. Оған жақсылық 
жасаймын деп жамандыққа тап болдым.

–Уайымдамаңыз, ол ештеңе де жасай алмайды. Ол 
Диуананы елдің бәрі біледі. Мен сізге бір қауырсынымды 
беремін, ол келген кезде сіріңкемен тұтатып, «Ей, Диуана, 
жұртқа кесіріңді тигізбей, бар диваныңа барып ұйықта» деп 
үш рет қатты айқайлаңыз»,– дейді Торғай.

–Жарайды, –деп, басшы қауырсынды алып қалады. 
Келесі күні айқайлап, аузынан көбігі шашырап, аласұрып 
Диуана келеді.

–Мен сені құртамын, түбіңе жетемін! – дей бергенде 
басшы әлгі қауырсынды тұтатып, Торғайдың айтқанын 
жасайды. Сол-ақ екен, ол бір орнында шыр көбелек айналып, 
баяғы мекеменің қоймасында жатқан тозығы жеткен ескі 
диванның үстіне барып құлайды. Сол құлағаннан қорылдап, 
бұрынғы тәтті ұйқысына кетеді. Диуанадан опық жеген 
басшы қойманың есігін сыртынан шегелеп тастайды. Қазір 
де Диуана анда-санда оянып, ақырып, қайтадан ұйқысына 
кетеді екен. Бірақ, соңғы кездері мүлдем дыбысы шықпай 
қалыпты. Мінекей, «Өзің Диуанасың, кімге пір боласың» 
деген мақал рас болып шықты...

О
СІЗ КІМНЕН ЌОРЌАСЫЗ?

ДА��АЗА �
РАЛ – ДА��АРА
жеті қырға жеткен. 
Сондай-ақ, оның осы 
ора сан күшті үні дауыс 
жетер жердегі жын-
жыбыр, алапат-пәлекет 
атаулыны атамнан әрмен 
тым-тырықай қуып, 
жеткен жерінде түп-
тұқиянымен жер жас-
тандыратын кө рінеді.

Қарағайдан кертіп 
жасалған аспаптың 
сыртын ешкінің терісімен қаптап, оның ішіне әртүрлі дыбыс шығаратын 
сылдырмақ, қоңырау, шынжырларды толтырған. Неғұрлым дауыс шығарар 
заттары көп болған сайын даңғараның дабыл күші соғұрлым ұзағырақ әрі 
мол болған. Оның үстіне қосымша дыбыстық реңк беру үшін аспаптың 
бетіне ішек тартқан, оның да қанша қабат етіліп тартылғанына байланысты 
үні де әуездене түседі. 

Даңғараның түрі мен көлемдері әртүрлі болған. Мысалы, бақсылардың 
қолданған даңғарасының көлемі 1-1,5 метрге дейін созылса, хан 
сарайындағы, соғыс сардары болған даңғаралардың көлемі мен пішіні 2-2,5 
метр аралығын қамтыған. Бұдан ол даңғараның әсер етер адамының саны 
мен мөлшеріне де байланысты болып келгенін бағамдауға болады. 

Қазақтың даңғарасындай үні де, тұрқы ұқсас көрші халықтарда 
музыкалық аспаптар кездеседі. Олардың аттары да өзгеше. Ұйғырларда 
ол «дап» деп аталса, қалмақтар бұл аспапты «дунгурга», чуваш халқында 
«хангрма» деген атпен мәлім, ал өзбектер «дойра» деп атайды. Аттары өзге 
болғанмен, дыбысталуында қазақ даңғарасымен бір ұқсастық бар екені 
байқалады.

Қазақтың кең даласын жаңғырықтырған тарихи даңғараның бір үлгісі  
біздің де музей экспозициясында орын тепкен.  Домалақ пішінде ағаштың 
екі жағына тері тартылған. Ұрып дыбыс шығару үшін жасалған аспап. 
Жақсы сақталған.

Е.ҚАЛЫМБЕТОВ,
С.Ерубаев атындағы әдеби-мәдени музейінің  қызметкері 

Оңтүстік Қазақстан облысы

ІЛИЯНЫҢ ӘНДЕРІ – ҚАЗАҚ 
ДАЛАСЫНЫҢ СУРЕТХАНАСЫ 

Қазақстан және Қырғызстан Республикаларының еңбек сіңірген 
қайраткері, Қазақстанның «Парасат», Қырғызстанның «Дәнекер» 
ордендерінің иегері, Халықаралық  Жамбыл және Ш.Айтматов атындағы 
сыйлықтардың лауреаты, дарынды композитор, танымал жазушы һәм музыка 
зертеушісі Ілия Жақанов – қазақ халқының мақтанышы. Оның қаламынан 
туған сал-серілер, халық композиторлары, бүгінгі өнер қайраткерлері 
хақындағы роман, повестері, эсселері, новеллалары мен элегиялары өзінің 
нақтылығымен, боямасыз шындығымен, шұрайлы тілімен оқырманын тәнті 
еткенін, ал музыка зерттеушісі ретіндегі қазақ әнінің арғы-бергі тарихын 
қозғайтын сүбелі еңбектері қазақтың ұлттық музыка мәдениетіне қосылған 
алтын қор екені айдан анық.

Ілия Жақановтың лирикалық әндері халық жүрегінен баяғыда орын 
алды. Ол әндерді шырқаған жезтаңдай әншілер де, сан мыңдаған тыңдарман 
қауым да айрықша ләззат алып жігерленеді, қуатына қуат қосады. Ілияның 
ән-ғұмырындағы жарқын белес, композиторды дара көрсеткен, абырой 
әкелген ән екенін кеш жүргізуші Меңдібаева Ғалия таныстыра келе 
«Жайлаукөл кештері-ай» әнін №3 Шұбарқұдық орта мектебінің 7-сынып 
оқушысы Нұралин Аслан нақышына келтіре шырқаса, мәдениет  үйінің 
қызметкері Гүлнар Тәжіғұлова Қ.Сағырбаевтың «Балбырауын» күйін 
орындап берді.  Бұл кеште Ілияның «Даниярдың әні» бейнетаспа арқылы 
көрермендерге тыңдатылып, әннің шығу тарихы таныстырылды. Сонымен 
қатар «Сырлы жүрек сазы» слайды көрсетіліп, «Дархан дала дарыны» 
атты кітап көрмесі ұйымдастырылып, композитордың шығармашылығына 
байланысты бейнежазба көрермен назарына ұсынылды.                            

Ілияның әндері – қазақ даласының суретханасы және оның 
шығармашылығы – ұлттық музыка өнерінің энциклопедиясы. Ілияның 
ортасы – қазақ зиялыларының  мәдениет, әдебиет, өнер тарландарының 
ортасы. Ілияның әлемі – даналық дәрістердің, сал-серілердің, бір сөзбен 
айтқанда, ізгі істердің, ұлттық игіліктердің әлемі. Кеш композитордың 
«Әселім» әнімен аяқталды.

                                                               Маржан  КЕНЖЕБЕКОВА,  
                                                                               кітапханашы

Үш қоңырҮш қоңырӘдебиет – ардың ісі

РЕСПУБЛИКАЛЫҚ ӘДЕБИЕТ, МӘДЕНИЕТ ЖӘНЕ ӨНЕР ГАЗЕТI

 Газет Қазақстан Республикасы Байланыс және ақпарат министрлігінің Ақпарат және 

 Газеттің терілуі мен бет қатталуы «Үш қоңыр» қоғамдық қорының компьютер 

орталығында жасалып, Алматы қаласы, Ш.Қалдаяқов көшесі, 17-үй 
«Дәуір» ЖШС баспаханасында басылды. 

 Газет аптасына бір рет, жұма күні шығады.

РЕСПУБЛИКАЛЫҚ ӘДЕБИЕТ, МӘДЕНИЕТ ЖӘНЕ ӨНЕР ГАЗЕТI

С.Жиенбаев атындағы Ақт	бе облыстық жас	спірімдер 
кітапханасында Мәдениет  және  	нер  қызметкерлерінің  күніне орай 
«Мәдениет ұрпақ тәрбиесінің бесігі» атты  танымдық кеш 	тті. 

Кештің мақсаты: Ұлттық өнеріміздің, мәдениет қызметкерлері арқылы 
жүзеге асатынын түсіндіру. Ұрпақтан ұрпаққа  аманатталып келген  ел 
мәдениетін көтеруде әдебиеттің алатын орны ереше екенін ұғындыру, 
мәдениетімізді, өнерімізді дәріптеу.

2013 жылы 22 қарашада Қазақстан Республикасының Президенті 
Н.Ә. Назарбаевтың Жарлығымен тәуелсіз Қазақстанның мерекелер 
тізбесіне 21 мамыр – Мәдениет және өнер қызметкерлерінің күні болып 
бекітілді. 

«Мәдениет – ең алдымен жәдігерлік. Оны ұрпақтан – ұрпаққа жеткізуші 
– зиялы қауым», - деп Елбасы Н.Назарбаев айтқандай, адамзат тарихының 
күретамыры – мәдениет, ал мәдениет – ел мәйегі, мемлекеттілікті 
айшықтайтын ең басты факторлардың бірі. 

Мерекелік шараны кітапхана директоры Марат Төлебай ашып, 
қызметкерлерді төл мерекесімен құттықтап,  «ел мәдениетінің гүлденуіне, 
өнеріміздің асқақтауына қызмет етіңдер, мәдениетіміз бен өнеріміз жасай 
берсін»  деп жастарға тілегін білдірді.

Кеш барысында кітапхана директорының орынбасары Үржан Құдасова 
Б.Қарағызұлының «Кітапханашының әңгімесі», кітапхана қызметкері 
Елеуова Айман ақын Амантай Өтегеновтың «Библиотека Отрара» өлеңдерін 
оқыды. Құрымбаева Лариса «Көңілді күн» әнін шырқаса, Ертілеуова 
Жаннат «Алға, Қазақстан» әнімен мерекелік көңіл-күй сыйлады. Одан әрі 

Соңы. Басы 1 -бетте

КҮЛКІНІҢ ҚЫМЫЗЫН ІШТІК...

(Жақсы мағынасында түсініңіздер...)  Ақтөбенің өзінен жастарша 
жымиып, тақиясын баса киіп, сексенге сүйкенгелі тұрған ақсақалымыз 
Төрежан Мәндібай  жетті. Әділқазы болу үшін. Тал шыбықтай майысып, 
сыпайы сызылып сатирик Ардақ Қонақбаева келді.  Екі беті қызарып, көңіл 
күйі ұзарып, режиссер Мағзом Бақытжанов бірдеңеден құр қалатындай  

бағаларын бердік. Біреу біреуден оза шабады, делебелері қоза шабады, 
бірі жететін жеріне дейін барады, бірі кейін қалады. Бәйге заңы солай. 
Сөз соңында айтарым: қатысушылар ақшалай және арнайы дипломмен 
марапатталды.  «Бас жүлдені (150 000 теңгеден) «Ара-Атырау» әзіл-сықақ 
театры (жетекшісі Н.Мәдиев.) мен «Керемет» әзіл-сықақ театры (Алматы, 
жетекшісі А.Сақатов) жұлқылап,  жұлып алды. Бірінші орындар (100 000 
теңгеден) тараздық «Талас таланттары» әзіл-сықақ театры мен (жетекшісі 
М.Назаров.) Оңтүстік Қазақстан әзіл-сықақ және сатира театрына 
(жетекшісі Қ.Қарғабаев.) берілді.  Ал, екінші орынды (75 000 теңгеден) 
Ш.Құсайынов атындағы Ақмола музыкалық драма театры (Көкшетау, 
жетекшісі Т.Көңбай.)) және «Шапалақ» әзіл-сықақ театры (Алматы, 
жетекшісі Н.Нұржанғали.) иеленді. Үшінші орындарға (50 000 теңгеден) 
Түркістан қаласынан келген Қожа Ахмет Яссауи атындағы халықаралық 
қазақ-түрік университетінің күлдірімпаздары (жетекшісі Ұ. Кулетова.) мен 

«Түркістан» әзіл сықақ театры келіп тетардың аяқтан тұрып кетуіәне 
өз қамқорлықтарын көрсетті. Саяси қоғамдық «Ара» kz журналының 
Бас редакторы Қазақстан Жазушылар одағы сатира кеңесінің төрағасы 
көпен Әмірбек арнайы келіп, қойылымдарымызды тамашалап, сатирасын, 
әзілдерін ұсынатындығын айтты. 

«Ара» сатира театрының репертуарларында: Оспанхан Әубәкіров, 
Шона Смаханұлы, Үмбетбай Уайдин, 
Марат Сақатов, Көпен Әмірбек, 
Толымбек Әлімбекұлы, Нұрлыбек 
Жұбатхан, нұрлыбек Жұмаханов, 
Саадат Нұрманов, Гүлнафис 
Жармұханбетова, Нұрбек Мәдиев 
сынды сатириктердің еңбектерімен 
толықтырылған. 

 2012 жылы «Ара» сатира 
театры жанынан жасөспірімдерге 
арналып, «Қуыршақ» тетары 
ашылған. Балаларға ұмыт болып 
бара жатқан, халқымыздың 
ежелгі әзіл әңгімелеріне арқау 
болған ертегілер қойылады. 
Репертуарларында: «Алтын алқа», 
«Еңбекқор есек», «Тапқыр тышқан» 
деп аталатын ертегілер бар. 

Қойылымдар:
І. «Әке мен бала» 
трагикомедия.
Авторы: Гүлнафис 
Жармұханбетова
Қойылымда ойнайтындар: театр жетекшісі Нұрбек МӘДИЕВ
Театр әртісі: Айбол Жамешов
ІІ. «Менің күйеуім қызғаншақ» комедия
Авторы: Марат Сақатов
Қойылымда ойнайтындар: театр жетекшісі Нұрбек Мәдиев
Театр әртістері: Піштібаев Қожаберді, Нсанбаев Марсель,     
Жамешов Айбол, НҰҒЫМАРОВА Мария,  Искаков Дастан

оралдық «Тәтәй» (жетекшісі Н.Сартаев), қызылордалық «Мереке-Думан» 
әзіл-сықақ отаулары (Ж.Болатбекова) қонжиды.

Сондай-ақ,  «Ең үздік жеке орындаушы»,  «Ең үздік сахналық көрініс», 
«Ең үздік ер адам бейнесі», «Ең үздік әйел адам бейнесі», «Көрермендер 
көзайымы», «Ерекше көзге түскені үшін» номинациялары да өз иелерін 
қуалап жүріп тауып алды...

Ақтөбеде дәстүрлі өтіп келе жатқан «Айтқыштар Ақтөбеде»  жетінші 
фестивалі осылайша бәрімізге күлкі қымызын ішкізіп, «Хош болыңыздар, 
сатира сарбаздары мен әртістері! Қайта айналып келгенше!» деп қол бұлғап 
қала берді. Рахмет саған, Ақтөбе!

Мұхтар ШЕРІМ,
Шона Смаханұлы атындағы әдеби сыйлықтың 

бас жүлдегері, жазушы-сықақшы.

“АРА-АТЫРАУ” ӘЗІЛ-СЫҚАҚ ТЕАТРЫ

«Ара» сатира театры 2009 жылы іргетасы қаланып, міне 7 жыл бойы 
Атырау облысы мен қала жұртшылығына қалтықсыз еңбек етіп келеді. 
«Ара» сатира театры, әділетсіздікті көркем тілмен, шындықты шырайлы 
сөздеріменхалықтың көңілінен шығарып отырған, атырау өңірінде өзіндік 
өнер ордасы бар ұжым. Бүл ұжымның көркемдік жетекшісі, Қазақстан 
Республикасы жастар сыйлығының лауреаты Нұрбек Саматұлы Мәдиев.

Н.Мәдиев 2007-2008 жылдары тетарды құру мақсатында халық 
арасынан жастар іздеп, конкурс жариялап, аудандарға, ауылдарға барып, 
әртүрлі мамандық иелері болса да, сатираға жақын жандарды тауып, оларға 
сатираның мән-жайын, тетардың тілін үйретумен қатар, стаираның халыққа 
жеткізілуін және орындау шеберліктерінен сабақ берген. Піштібаев 
Қожаберді, Нсанбаев Марсель, Жамешов Айбол, Нұғымарова Мария, 
Тұрғанбаев Асхат, Искаков Дастан сынды қыз-жігіттермен құрылған тетар 
бүгінгі күні ел ризашылығына бөленіп келеді. 

Алғашқы ашылған кезде, Қазақстанның халық әртісі, профессор 
Тұңғышбай Қадырұлы Жаманқұлов, сатира тарландары Көпен Әмірбек, 
Бауыржан Ибрагимовтер батасын беріпбастау жасап кетсе, ақтөбеден 
«Екі езу» сатира театрының көркемдік жетекшісі Нұрлыбек Жұбатқан, 

жымиып қояды.  Опера және балет театрының  бишісіндей шыр көбелек 
айналып Нұрлыбек Жұбатқан жүр. Т.Ахтанов атындағы драма театрының  
«жаужүрек бір бала» директорын айтамын. Екі езуі құлағында. Күлгенде 
күтір-күтір жүгері жеп жатқандай... Маңдайынан арайланып таң атқандай...  
Құдайым-ау, сыпайылықтың, парасаттылықтың төресіндей болып Қанат 
Айтбаев ініміз қасымыздан шықпады.  Облыстық мәдениет, мұрағаттар 
және құжаттама басқармасының басшысы, ҚР Мәдениет қайраткері Қанат 
Құдайбергенұлы Айтбаевты  айтамын да... 

  Сатираны екі күн бойы тойладық. Екі күн бойы 14 театр мен 3 жеке 
орындаушылардың монологтары мен қойылымдарын тамашалап, тиісті 

МӘДЕНИЕТ  – ҰРПАҚ ТӘРБИЕСІНІҢ БЕСІГІ    
кітапхананың жас мамандары әр түрлі ұлттардың ұлттық билерін биледі. 
«Кітапхана оқырмандар ордасы» әнін ұжым болып хормен айтты. 

Көпшілік «Мәдениет – ұрпақ тәрбиесінің бесігі» атты слайды 
тамашаланып, «Ұлт мәдениетімен мәңгілік»  атты кітап көрмесі 
ұйымдастырылды. Мерекелік шара ұжымның флешмоб биімен аяқталды.  

Сонымен қатар мәдениет күнімен құттықтау кеші  Ғ.Жұбанова атындағы 
облыстық филармонияда да өз жалғасын тапты. Облыс әкімі Бердібек 
Сапарбаев мәдениет және өнер қызметкерлерін құттықтап, алғыс хаттармен 
марапаттады. 

- Сіздердің халық игілігі жолында  күн-түн демей еңбек етіп 
жүргендеріңізді жақсы білеміз. Елбасы Нұрсұлтан Назарбаев  мәдениет пен 
өнерді дамытуға  әрдайым көңіл бөліп, қолдау көрсетіп келеді. Үстіміздегі  
жылдың басынан мәдениет саласы қызметкерлерінің еңбекақысы көтерілді. 
Әлемді экономикалық  дағдарыс жайлап отырған  тұста, еңбекақыны көтеру  
секілді қадамға  кез келген ел  бара бермейді, - деді ол өз сөзінде.

Сондай-ақ, Н.Ә.Назарбаев атындағы саябақта мәдениет және өнер 
қызметкерлері мерекесі  облысымыздың орталығы Ақтөбе  төрінде 
дүркірете тойланды. Оған қатысқан  қала тұрғындары күнделікті күйбең 
тірлікті бір сәтке ұмытып, көңілдерін  көтеріп,  өнер иелерінің  айтулы 
мерекесін тамашалаумен болды.

Аталмыш  мерекеге қала әкімінің орынбасары Мадияр Қабыл, сондай-

ақ, мереке иелерін құттықтау үшін облыстық мәдениет, мұрағаттар және 
құжаттама басқармасының басшысы Қанат Құдайбергенұлы қатысып, 
жүрек жарды лебіздерін былайша  түйіндеді:«Өнер мен мәдениет – егіз 
ұғым. Бірі-бірінсіз жетімсіреп тұратындай. Мәдениет – ұлттың бет-
бейнесі, рухани болмысы, ақыл-ой парасаты. Өркениетті ұлт ең алдымен 
мәдениетімен, рухани сезім иелері мәдениет тұлғаларымен, олардың 
өнерге қосқан үлкенді-кішілі қорымен мақтанады. Мөңке мен Сәңкібайы 
сөз саптаған, Нұрпейіс пен Сарышолағы жыр төккен, Қазанғапы мен Ахмет 
Жұбановы ән мен күй  жазған, бидің нұры – Нұрсұлумен таң қалдырған  
Ақтөбе өңірінің талант иелерінің  өрісті өнерге де қолтңбалары ерекше», - 
дей келе, жиналған жұртты мерекелерімен құттықтады.

Бірнеше жыл  қатарынан мәдениет қызметкерлеріне ерекше ықылас 
көрсетіліп, өнерлері бағаланып, сый-сыяпатқа бөленді. Облыстық 
мәдениет, мұрағаттар және құжаттама басқармасының басшысы Қанат 
Құдайбергенұлы  мәдениет қызметкерлерін марапаттап, сыйлықтар 
табыстады. Сонымен қатар, С.Жиенбаев атындағы облыстық жасөспірімдер 
кітапханасының кітапханашысы  Бағдагүл  Махамбеталиева Алғыс хат алды.

Бұл кеште Кәсіподақтар Федерациясының төағасы Әбілғазы  
Құсайыновтың атынан алған, Еңбек қауіпсіздігі және еңбекті қорғау 
жөніндегі республикалық қоғамдық байқаудың «Үздік ұйым, үздік 
кәсіпорын» номинациясы бойынша Ақтөбе облыстық С.Жиенбаев атындағы 

жасөспірімдер кітапханасы директоры Марат 
Төлебай  мен  кәсіподақ  комитетінің  төрағасы 
Шынар Қошанованың марапатын жеңімпаздарға 
Нәзира Сәрсенбайқызы  тапсырды. 

Бұл кеш қаламыздың мәдениет 
қызметкерлерінің ғана емес, барша тұрғындардың 
құрметіне ұйымдастырылған тарту  болды. Аталмыш 
мерекеде мәдениет пен өнерде жүрген көптеген 
қызметкерлердің еңбегі еленді. Концертке 
жиналған барша халық  ерекше көңіл-күймен 
үйлеріне тарқасып жатты. Осылайша,  мәдениет 
қызметкерлеріне естен кетпес кеш сыйлады.

Арайлым САБЫРЖАНҚЫЗЫ,
Лариса ҚҰРЫМБАЕВА,

С.Жиенбаев атындағы жасөспірімдер 
кітапханасының қызметкерлері, 

Ақтөбе қаласы


